
	ՀՀ ազգային անվտանգության ծառայություն

	«Հայաստանի Հանրապետության
 քննչական կոմիտեի մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ
1. Նախագծի 8-րդ հոդվածի 1-ին մասում պարզաբանման կարիք ունի «ինքնավար պետական մարմին» հասկացությունը:
2. 9-րդ հոդվածի 2-րդ մասում «պետական» բառից հետո ավելացնել «և ծառայողական» բառերը:
        Նույն հոդվածի 4-րդ մասում «տարի» բառից հետո ավելացնել «Հայաստանի» բառը:
3. 10-րդ հոդվածի 2-րդ մասում «պահանջները» բառից առաջ ավելացնել «լիազորություններից բխող» բառերը:
4. 11-րդ հոդվածում որպես սահմանափակում նշել նաև գործադուլներ կազմակերպելու և դրանց մասնակցելու արգելանքի մասին.

         Նույն հոդվածի 4-րդ մասում «լինելու անհատ ձեռնարկատեր» բառերը փոխարինել «զբաղվել ձեռնարկատիրական գործունեությամբ» բառերով:
5. 13-րդ հոդվածի 2-րդ մասում «մարզային քննչական» բառերից հետո ավելացնել «վարչությունների տարածքային» բառերը:
 6. 14-րդ հոդվածի 2-րդ մասում ավելացնել նոր կետ՝ հետևյալ բովանդակությամբ.

         «Իր իրավասության սահմաններում խրախուսում և կարգապահական պատասխանատվության է ենթարկում քննչական կոմիտեի ծառայողներին»:
7. 21-րդ հոդվածի 4-րդ մասը նպատահարմար է շարադրել որպես նույն հոդվածի 3-րդ մասի առանձին կետ:
        Նույն հոդվածի 5-րդ մասում քննչական կոմիտեում բոլոր պաշտոն զբաղեցնողների համար (բացառությամբ կոմիտեի նախագահի և տեղակալների) սահմանային տարիքը 60 տարեկան սահմանելը գտնում ենք ոչ նպատակահարմար: Պետք է սահմանվի տարբերակված սահմանային տարիք՝ ելնելով կոչումներից:
8. 22-րդ հոդվածի 3-րդ մասի 3-րդ կետից «պարունակող քարտ» բառերը հանել.

        Նույն հոդվածի 6-րդ մասի կապակցությամբ գտնում ենք, որ որակավորման հանձնաժողովի՝ հայտի ընդունման մերժումը դատարանի կողմից ոչ իրավաչափ ճանաչվելու դեպքում հայտատուի հայտը ոչ թե պետք է քննարկվի որակավորման հանձնաժողովի կողմից, այլ ընդունվի:
9. 26-րդ հոդվածի 1-ին մասի 1-ին կետում «դադարեցման» բառից հետո ավելացնել «, ինչպես նաև ՀՀ քաղաքացիության հետ միաժամանակ այլ պետության քաղաքացիություն ձեռք բերելու» բառերը:
10. 32-րդ հոդվածի 2-րդ մասը շարադրել նույն հոդվածի 1-ին մասում որպես 1-ին կետ՝ նշելով, որ կարգապահական տույժ ունեցող ծառայողը կարող է խրախուսվել միայն «կարգապահական տույժը ժամկետից շուտ հանելը» խրախուսանքի ձևով:
       11. 39-րդ հոդվածի 10-րդ մասում «գնահատագիրը» բառը փոխարինել «ծառայողական բնութագիրը» բառերով՝ համապատասխան փոփոխություններ կատարելով նախագծի մյուս հոդվածներում.
         Նույն  հոդվածի 14-րդ մասի 4-րդ կետից կարելի է հասկանալ, որ արտահերթ կոչում շնորհվում է ատեստավորման կարգով: Եթե այդպես է, ապա պետք է համապատասխան փոփոխություն կատարվի նաև 32-րդ հոդվածի 1-ին մասի 4-րդ կետում.

       Նույն հոդվածի 15-րդ մասում «ծառայողն իրավունք ունի ծանոթանալու» բառերը փոխարինել «ծառայողը պարտադիր ծանոթացվում է» բառերով, իսկ «դեպքում» բառից հետո ավելացնել «իրավունք ունի» բառերը.

12.   53-րդ հոդվածի 4-րդ մասում նշված պահուստային ֆոնդից հատկացումները պետք է կատարվեն ոչ թե քննչական կոմիտեի նախագահի որոշմամբ, այլ կառավարության որոշմամբ՝ ինչպես մյուս պետական մարմինների դեպքում:
13. 54-րդ հոդվածի 13-րդ մասում հիմնավորված չէ կոմիտեի ծառայողներին կոչումների համար նման չափի հավելավճարներ վճարելը: Նշված հավելավճարնեը պետք է լինեն ՀՀ պաշտպանության նախարարության, ՀՀ ազգային անվտանգության ծառայության, ՀՀ ոստիկանության համապատասխան կոչումների համար վճարվող հավելավճարներին համահունչ:
«Հայատանի Հանրապետության քննչական դեպարտամենտում պետական ծառայության մասին» ՀՀ օրենքի նախագծի 
(այսուհետ՝ Նախագիծ) վերաբերյալ

1. Նախագծի 12-րդ հոդվածի 7-րդ մասում «Հանրապետության» բառից առաջ ավելացնել «Հայաստանի» բառը:
2. 30-րդ հոդվածի 2-րդ մասի միտքն անհասկանալի է և խմբագրման կարիք ունի:
         3. 32-րդ հոդվածի 1-ին մասի 8-րդ կետի սկզբում ավելացնել «պետական և» բառերը.

4. 33-րդ հոդվածի 2-րդ մասի սահմանափակումը նախատեսել նաև Հայաստանի Հանրապետության քննչական կոմիտեի մասին ՀՀ օրենքի նախագծի 11-րդ հոդվածում:
        5. 41-րդ հոդվածի 1-ին մասի 4-րդ կետում «երկու» բառը փոխարինել «մեկ» բառով.

6. 42-րդ հոդվածի 1-ին մասի 11-րդ կետում «դադարեցնելը» բառից հետո ավելացնել «, ինչպես նաև ՀՀ քաղաքացիության հետ միաժամանակ այլ պետության քաղաքացիություն ձեռք բերելը» բառերը.

7. 43-րդ հոդվածի 1-ին մասում քննչական դեպարտամենտում բոլոր պաշտոն զբաղեցնողների համար (բացառությամբ դեպարտամենտի նախագահի) սահմանային տարիքը 65 տարեկանը սահմանելը գտնում ենք ոչ նպատակահարմար: Պետք է սահմանվի տարբերակված սահմանային տարիք՝ ելնելով կոչումներից:

«Հայաստանի Հանրապետության քրեական դատավարության օրենսգրքում փոփոխություններ կատարելու մասին» ՀՀ օրենքի նախագծի վերաբերյալ

        1. Հայաստանի Հանրապետության քրեկան դատավորության օրենսգրքի 190-րդ հոդվածում առաջարկվող փոփոխություններն ակնհայտորեն ուղղվածություն ունեն մեծացնելու Հատուկ քննչական ծառայության ընդդատությամբ քննվող քրեական գործերի շրջանակները, միտված են ընդգծելու իրավապահ համակարգում այդ մարմնի կարևորության և առավելության աստիճանը, ինչպես նաև դրաառանձնահատկությունը, ինչը կարծում ենք ակնհայտորեն ստվերում է մյուս քննչական մարմինների գործունեությունը, նվազեցնում է դրանց կողմից կատարված աշխատանքների նշանակությունը, այսպես.

       6-րդ մասի 2-րդ պարբերությունում «որպես տուժող» բառերից  հետո առաջարկվում է լրացնել «ինչպես նաև քրեական գործեր, որոնց կապակցությամբ առկա հանրային շահերի շրջանակը կամ կարևորությունը հատկապես մեծ է» բառերը: Նման փոփոխությունը նշանակում է, որ ՀՔԾ կողմից կարող է քննվել ցանկացած քրեական գործ, անկախ սուբյեկտից, քանի որ ըստ առաջարկվող փոփոխության տրամաբանության այն քրեական գործերով, որոնցով հանրային շահերի շրջանակը կամ կարևորությունը հատկապես մեծ է նախաքննությունը պետք է իրականացվի Հատուկ քննչական ծառայությունում և այլ մարմինների քննիչները նման քրեական գործերով նախաքննություն չեն կարող իրականացնել: Անհասկանալի է, թե ինչ կերպ է որոշվելու, թե կոնկրետ ո՞ր քրեական գործերով են հանրային շահերի շրջանակը կամ կարևորությունը հատյապես մեծ և ո՞ւմ հանձնարարությամբ են այդպիսի քրեական գործերը քննվելու ՀՔԾ վարույթում: Եթե դատախազի, ապա ստացվում է, որ ՀՔԾ սուբյեկտի դեպքում դատախազը չի կարող քրեական գործի վարույթը հանձնարարել այլ մարմնի քննիչի, իսկ մյուս դեպքերում, այսինքն՝ հակառակ իրավիճակում, ցանկացած քրեական գործ կարող է վերցնել այլ մարմիններից և փոխանցել ՀՔԾ վարույթ՝ նախաքննություն կատարելու համար:
       8-րդ մասում, 10-րդ մասի 1-ին պարբերությունում և 2-րդ պարբերությունում առաջարկվող փոփոխությունները ևս վկայում են, որ ՀՔԾ սուբյեկտի դեպքում քրեական գործի նախաքննությունը որևէ այլ քննչական մարմնի կողմից չի կարող իրականացվել, այնինչ մենք գտնում ենք, որ քննչական ենթակայությունը սահմանող սույն հոդվածում անհրաժեշտ է հստակ ամրագրել, որ, եթե հանցագործության կատարմանն առնչվել են 6-րդ մասում նշված հատուկ քննչական ծառայության քննիչների գործերով սուբյեկտ հանդիսացող անձինք, ապա քրեական գործը չի փոխանցվում և նախաքննությունը շարունակվում է այն մարմնում, որի վարույթում քննվում է տվյալ քրեական գործը և բացահայտվել է հանցագործությանը պաշտոնատար անձի մասնակցությունը:
        Հոդվածում նման լրացումը կարևորվում է նրանով, որ վարույթն իրականացրած քննիչը կլինի առավել ինքնուրույն, չի կաշկանդվի և չի խուսափի իր վարույթում քննվող քրեական գործով հանցագործություն կատարած պաշտոնատար և այլ անձանց բացահայտելուց, քանի որ չի լինի այն մտավախությունը, որ ոչ իր ենթակայության գործով սուբյեկտի առնչությունը պարզելուց անմիջապես հետո, օրենքի ուժով կամ դատախազի պահանջով գործը կփոխանցվի այլ քննչական մարմնին և իր կողմից բարեխղճորեն կատարված աշխատանքը կմնա աննկատ:

        Ելնելով վերոգրյալից, ՀՀ քրեական դատավրության օրենսգրքի 190-րդ հոդվածի վերաբերյալ առաջարկվում է 6-րդ մասի 2-րդ պարբերությունը, 8-րդ մասը, 10-րդ մասի 1-ին և 2-րդ պարբերությունները թողնել նախկին խմբագրությամբ, իսկ 10-րդ մասը լրացնել հետևյալ բովանդակությամբ նոր՝ 3-րդ պարբերությունով.

     «Նախաքննության ընթացքում գտնվող քրեական գործերով, եթե պարզվել է, որ հանցագործության կատարմանը մասնակցություն են ունեցել նաև սույն հոդվածի 6-րդ մասում նշված հատուկ քննչական ծառայության քննիչների գործերով սուբյեկտ հանդիսացող անձինք, ապա քրեական գործը չի փոխանցվում և նախաքննությունը շարունակվում է այն մարմնում, որի վարույթում քննվել է տվյալ քրեական գործը և բացահայտվել է հանցագործությանը պաշտոնատար անձի մասնակցությունը»:

«Հատուկ քննչական ծառայության մասին» Հայաստանի Հանրապետության օրենքում փոփոխություն կատարելու մասի» ՀՀ օրենքի նախագծի վերաբերյալ
        1. «Հատուկ քննչական ծառայության մասին» Հայաստանի Հանրապետության օրենքում փոփոխություն կատարելու մասի» ՀՀ օրենքի նախագծի 6-րդ հոդվածում նշված պահուստային ֆոնդից հատկացումները պետք է կատարվեն ոչ թե հատուկ քննչական ծառայության պետի որոշմամբ, այլ կառավարության որոշմամբ՝ ինչպես մյուս պետական մարմինների դեպքում:

	1. Չի ընդունվել
2. Ընդունվել է մասնակիորեն
3. Ընդունվել է
4. Չի ընդունվել
5. Ընդունվել է
6. Ընդունվել է
7. Ընդունվել է մասնակիորեն
8. Չի ընդունվել
9. Ընդունվել է
10. Չի ընդունվել
11. Ընդունվել է մասնակիորեն
12. Չի ընդունվել
13. Ընդունվել է մասնակիորեն 
1. Չի ընդունվել
2. Ընդունվել է
3. Ընդունվել է 
4. Ընդունվել է
5. Ընդունվել է
6. Չի ընդունվել

7. Չի ընդունվել 
1. Չի ընդունվել
1. Չի ընդունվել
	1. Առաջարկությունը չի ընդունվել, քանի որ «ինքնավար պետական մարմին» հասկացության պարզաբանումն ըստ էության տրված է Նախագծի 8-րդ հոդվածի 2-5-րդ մասերով:
2. Նախագծի 9-րդ հոդվածի 2-րդ մասում «պետական» բառից հետո լրացվել են «և ծառայողական» բառերը:

Նախագծի 4-րդ մասում «Հայաստանի» բառը լրացնելու մասով առաջարկը չի ընդունվել, քանի որ «Հանրապետության Նախագահ» բառակապակցության օգտագործումը ՀՀ օրենսդրության մեջ կիրառվող միասնական պրակտիկա է: Այդ ձևակերպումը տրված է նաև ՀՀ Սահմանադրությամբ: 

3. Նախագծում կատարվել է համապատասխան լրացում:

4. Առաջարկությունը չի ընդունվել, քանի որ քննչական կոմիտեի ծառայողի նկատմամբ կիրառվող սահմանափակումները ներդրված են «Հատուկ քննչական ծառայության մասին» ՀՀ օրենքից՝ հատուկ քննչական ծառայության ծառայողի նկատմամբ կիրառվող սահմանափակումներին համապատասխան: 
Իսկ «զբաղվել ձեռնարկատիրական գործունեությամբ» բառերը բովանդակային առումով կրկնում են «լինելու անհատ ձեռնարկատեր» բառերի իմաստը, հետևաբար դրանց փոխարինման անհրաժեշտություն չենք տեսնում:

5. Նախագծում կատարվել է համապատասխան լրացում:
6. Նախագծում կատարվել է համապատասխան լրացում:

7. Առաջրկությունը՝ Նախագծի 21-րդ հոդվածի 4-րդ մասը որպես նույն հոդվածի 3-րդ մասի առանձին կետ շարադրելու մասով ընդունվել է և նախագծում կատարվել է համապատասխան փոփոխություն: 
Մնացած մասով առաջարկությունը չի ընդունվել՝ նկատի ունենալով այն հանգամանքը, որ քննչական կոմիտեի ծառայողների ծառայության առավելագույն տարիքը Նախագծով սահմանվել է՝ հիմք ընդունելով հատուկ քննչական ծառայողների համար օրենքով նախատեսված սահմանային տարիքը:
8. Առաջարկությունը չի ընդունվել, քանի որ Նախագծով տրված ձևակերպումները համահունչ են համապատասխան օրենքներով հանրային ծառայության առանձին ծառայողների (դատավոր, դատախազ) թեկնածությունների ցուցակում ընդգրվել ցանկացող անձանց կողմից հայտ ներկայացնելու կարգը, հայտի ընդունման մերժումը բողոքարկելը և բողոքարկման հետևանքները սահմանող դրույթներին:

9. Նախագծում կատարվել է համապատասխան լրացում:
10. Առաջարկությունը չի ընդունվել, քանի որ մեր կողմից արված ձևակերպումը միասնական է պետական ծառայության առանձին տեսակները կարգավորող համապատասխան օրենքներում:

11. Առաջարկությունը՝ 39-րդ հոդվածի 10-րդ մասում «գնահատագիրը» բառը «ծառայողական բնութագիրը» բառերով փոխարինելու մասով ընդունվել է և Նախագծում կատարվել են համապատասխան փոփոխությունները:
Մնացած մասով առաջարկությունը չի ընդունվել, քանի որ Նախագծի 32-րդ հոդվածի 1-ին մասի 4-րդ կետով որպես քննչական կոմիտեի ծառայողի նկատմամբ կիրառվող խրախուսման միջոց նախատեսված է նաև  արտահերթ կոչում շնորհելը, իսկ 39-րդ հոդվածի 14-րդ մասի 4-րդ կետով որակավորման հանձնաժողովին իրավասություն է տրվում ատեստավորման արդյունքներով ընդունել որոշում առ այն, որ քննչական կոմիտեի ծառայողը  համապատասխանում է զբաղեցրած պաշտոնին՝ միջնորդելով արտահերթ կոչում շնորհելու մասին:

Հիշատակված նորմերում միմյանց հակասող դրույթներ առկա չեն, ինչպես նաև որևէ փոփոխություն կամ լրացում կատարելու անհրաժեշտություն չենք տեսնում: 

Գտնում ենք, որ  ատեստավորման արդյունքներին ծանոթանալը պետք է քննչական ծառայողի համար լինի իրավունք, ոչ թե պարտավորություն: Նման մոտեցումը համահունչ է պետական այլ ծառայությունների  ծառայողների՝ ատեստվորման արդյունքներին ծանոթանալու իրավասությանը:
12.  Առաջարկությունը չի ընդունվել, քանի որ ստեղծվելիք քննչական կոմիտեն գործելու է ՀՀ կառավարության ենթակայությունից դուրս, ուստի առավել նպատակարմար ենք գտնում, որ պահուստային ֆոնդից հատկացումները կատարվեն քննչական կոմիտեի նախագահի որոշմամբ:
13. Քննչական կոմիտեի ծառայողներին կոչումների համար տրվելիք հավելավճարների չափերը համապատասխանացվել են հատուկ քննչական ծառայության ծառայողներին կոչումների համար տրվող հավելավճարների չափերին:
1. Առաջարկությունը չի ընդունվել,  քանի որ «Հանրապետության Նախագահ» բառակապակցության օգտագործումը ՀՀ օրենսդրության մեջ կիրառվող միասնական պրակտիկա է, քանի որ հստակ է, որ խոսքը վերաբերում է Հայաստանի Հանրապետության Նախագահին: 

Այդ ձևակերպումը տրված է նաև ՀՀ Սահմանադրությամբ: 

2. Նախագծի 30-րդ հոդվածի 2-րդ մասը խմբագրվել է: 

3. Նախագծում կատարվել է համապատասխան լրացում:

4.  «Հայաստանի Հանրապետության քննչական կոմիտեի մասին» ՀՀ օրենքի նախագծի 11-րդ հոդվածում կատարվել է համապատասխան լրացում:
5.  Նախագծում կատարվել է համապատասխան փոփոխություն:
6.  Առաջարկությունը չի ընդունվել, քանի որ քննչական դեպարտամենտում ծառայողները համարվելու են պետական ծառայողներ, որոնք ըստ էության հավասարեցված են քաղաքացիական, դատական և պետական այլ ծառայողներին: Հետևաբար, նրանց նկատմամբ նման սահմանափակում նախատեսելը նպատակահարմար չենք գտնում:
7.  Առաջարկությունը չի ընդունվել, քանի որ քննչական դեպարտամենտում պետական ծառայողների ծառայության առավելագույն տարիքը Նախագծով սահմանվել է՝ հիմք ընդունելով պետական ծառայության առանձին ծառայողների համար համապատասխան օրենքներով նախատեսված սահմանային տարիքը:

1.  Հատուկ քննչական ծառայությունը ինքնուրույն պետական մարմին է, որի ենթակայությանը վերապահված գործերն առանձնանում են ըստ սուբյեկտային չափանիշի: ՀՔԾ-ի ստեղծման նպատակը և բացառիկ լիազորությունն է քննել իշխանության բարձրագույն մարմինների ներկայացուցիչների և հատուկ ծառայություն իրականացնող անձանց կողմից ենթադրաբար կատարված հանցագործությունները: Այդ իսկ պատճառով անկախ նախաքննությունը սկսված լինելու և մեկ այլ քննիչի վարույթում գտնվելու հանգամանքից՝ վերը նշված գործերը միշտ մտնում են հատուկ քննչական ծառայության բացառիկ լիազորությունների շրջանակի մեջ:

1.  Նախագծում  պահուստային ֆոնդի հատկացումները  հատուկ քննչական ծառայության պետի որոշմամբ կատարելը սահմանվել է «ՀՀ քննչական կոմիտեի մասին» օրենքի նախագծի 53-րդ հոդվածի 4-րդ մասի օրինակով, որտեղ ևս պահուստային ֆոնդից հատկացումները կատարվում են քննչական կոմիտեի նախագահի որոշմամբ:

Բացի այդ, ի տարբերություն ոստիկանության կամ ազգային անվտանգության մարմինի, հատուկ քննչական ծառայությունը ՀՀ կառավարությանն առնթեր մարմին չի հանդիսանում, հետևաբար վերջինիս պահուստային ֆոնդը չի կարող տնօրինվել Կառավարության որոշմամբ:


	ՀՀ ֆինանսների նախարարություն

	«Հայաստանի Հանրապետության
 քննչական կոմիտեի մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ՝
1. Առաջարկում ենք առանձին հոդվածի տեսքով նախատեսել կոմիտեի հիմնական խնդիրներն ու գործառույթները, քանի որ Նախագծի ներկայացված տարբերակում դրանք բացակայում են: 
 2. Նախագծի 4-րդ հոդվածի 1-ին, 2-րդ և 3-րդ մասերը և 7-րդ հոդվածի 3-րդ, 4-րդ, 5-րդ մասերը կրկնվում են, ուստի հաշվի առնելով Իրավական ակտերի մասին ՀՀ օրենքի 45-րդ հոդվածի 2-րդ մասի պահանջները` առաջարկում ենք անհիմն կրկնու​թյուն​ները բացառելու համար Նախագծում կատարել համապատասխան շտկումներ: 
3. Նկատի ունենալով, որ Նախագծի Գլուխ 2-ից հետո շարադրված է Գլուխ 4-ը, առա​​ջարկում ենք Նախագծի 4-րդ գլուխը շարադրել որպես 3-րդ` շտկելով հետագա համարակալումը: 

4. Նախագծի 9-րդ հոդվածի 3-րդ մասի համաձայն` քննչական կոմիտեն յուրա​քան​չյուր տարի հրապարակում է տեղեկատվություն իր գործունեության մասին: Նշված հոդ​վածի բովանդակությունից պարզ չէ, թե ինչ կարգով է հրապարակվելու տեղեկատ​վու​թյունը, ուստի առաջարկում ենք հստակեցնել հրապարակման կարգն ու պայմանները:

5. Նախագծի 17-րդ հոդվածի 2-րդ մասի համաձայն` կոլեգիայի անդամներին նշա​նակում է ՀՀ քննչական կոմիտեի նախագահը, այնինչ հոդվածի բովանդակությունից պարզ չի դառնում, թե ինչ սկզբունքով են նշանակվում կոլեգիայի 12 անդամները: Անհաս​կանալի է նաև, թե արդյոք կոմիտեն հանդիսանում է կոլեգիալ մարմին: Այս առումով, պարզ չէ կոմիտեի կազմում գործող կոլեգիայի կարգավիճակը, մասնավորապես` արդյոք կոլեգիայի անդամը հանդիսանում է կոմիտեի անդամ: Միաժամանակ, հաշվի առնելով օրենքով ստեղծվող մարմինների առանձնահատկությունները` գտնում ենք, որ քննչական կոմիտեն պետք է ստեղծվի կոլեգիալ մարմնի տեսքով:

6. Նախագծի 17-րդ հոդվածի 2-րդ մասի համաձայն` քննչական կոմիտեի կոլեգիայի որոշումները կենսագործվում են քննչական կոմիտեի նախագահի հրամաններով: Առա​ջար​կում ենք հստակեցնել, թե ինչ կարգավիճակ և բնույթ են կրում կոլեգիայի որոշումները, քանի որ եթե դրանք հանդիսանում են իրավական ակտեր, ապա դրանց կենսագործման հա​​մար կոմիտեի նախագահի կողմից լրացուցիչ իրավական ակտերի ընդունման անհրա​ժեշ​տությունը բացակայում է:

7. Նկատի ունենալով, որ Նախագծի 19-րդ հոդվածի համաձայն` կարող են ստեղծվել քննչական կոմիտեի նախագահին առընթեր հանձնաժողովներ, որոնց գործունեութան կար​գը սահմանվում է քննչական կոմիտեի նախագահի հրամանով, հայտնում ենք, որ պարզ չէ խորհրդակցական հանձնաժողովների և կոլեգիայի լիազորությունների տարան​ջատումը: Այս առումով, առաջարկում ենք Նախագծում հստակ նշել վերոնշյալ երկու մարմինների լիազորությունները: 

8. Նախագծի 24-րդ հոդվածի 1-ին մասի համաձայն` քննչական կոմիտեի նախա​գահին նշանակում և ազատում է Հայաստանի Հանրապետության Նախագահը՝ ՀՀ գլխա​վոր դատախազի ներկայացմամբ, իսկ 21-րդ հոդվածի 6-րդ մասով սահմանվում է, որ քննչա​կան կոմիտեի նախագահի և տեղակալի պաշտոնի սահմանային տարիքը 65 տարե​կանն է: Գտնում ենք, որ 24-րդ հոդվածի 1-ին մասում պետք է նախատեսվի նաև պաշտոնի նշանակման հստակ ժամկետ, ինչպես նաև` անընդմեջ նշանակվելու հնարավորության բացառման վերաբերյալ դրույթ:
9. Նախագծի 47-րդ հոդվածում անհրաժեշտ է «ինչպես նաև դրանցով պայմանա​վորված ծախսերի հատուցման կարգը» բառերը հանել,

10. Նախագծի 49-րդ հոդվածի 4-րդ և 5-րդ կետերն անհրաժեշտ է հանել: 

11. Նախագծի 53-րդ հոդվածն անհրաժեշտ է շարադրել հետևյալ բովանդակու​թյամբ.

«Քննչական կոմիտեի ֆինանսավորումն իրականացվում է պետական բյուջեով նախատեսված միջոցների հաշվին:»:

Քննչական դեպարտամենտում պետական ծառայության մասին ՀՀ օրենքի նախագծի (այսուհետ` Նախագիծ) վերաբերյալ՝

1. Հաշվի առնելով Իրավական ակտերի մասին ՀՀ օրենքի 45-րդ հոդ​վածով սահմանված օրենսդրական տեխնիկայի կանոնները` առաջարկում ենք Նախագծի 14-րդ հոդվածի 1-ին մասում նշված 2-րդ, 3-րդ և 4-րդ մասերն իրարից տարանջատել կամ շաղ​կապով, քանի որ յուրաքանչյուր պաշտոնի անձնագիր (նկարագիր) կարող է ներառել միայն մեկ մասով նախատեսված պահանջները, այսինքն` տվյալ դեպքում յուրաքանչյուր պաշտոնի անձնագրի (նկարագրի) համար թվարկված բոլոր պայմաններից բավարար է միայն մեկի առկայությունը:

2.  Նկատի ունենալով, որ Նախագծի 48-րդ հոդվածի 1-ին մասը վերաբերում է տար​բեր մարմինների ծառայողների` քննչական դեպարտամենտի ծառայող համարվելուն, հոդ​վածի վերնագիրը և բովանդակությունը համապատասխանեցնելու նպատակով առաջար​կում ենք հոդվածի վերնագիրը շարադրել հետևյալ բովանդակությամբ` 

Հոդված 48. Այլ մարմիններում ծառայողներին Քննչական դեպարտամենտի պե​տական ծառայողներ համարելը: 

3. Նախագծի 52-րդ հոդվածի 2-րդ կետի «հիմք ընդունելով որպես բազային պաշ​տոնային դրույքաչափ ՀՀ պետական բյուջեով հարկային և մաքսային ծառայողների հա​մար սահ​մանված բազային պաշտոնային դրույքաչափը» բառերն անհրաժեշտ է հանել: 

Հարկ ենք համարում նշել, որ ՀՀ քննչական կոմիտեի ստեղծման հետ կապված անհրաժեշտ է համապատասխան փոփոխություններ կատարել նաև «Հայաստանի Հան​րապե​տության մաքսային օրենսգրքում», ինչպես նաև` «Զինվորական ծառայություն անց​նելու մասին», «Հարկային ծառայության մասին» և «Մաք​սա​յին ծառայության մասին» ՀՀ օրենքներում, մինչդեռ ՀՀ արդարադատության նախարարության վերոհիշյալ գրությամբ ներկայացված` ՀՀ օրենքների նախագծերի փաթեթում բացակայում են ՀՀ նշված օրենք​ներում համապատասխան փոփոխություններ կատարելու վերաբերյալ նախագծերը:

	1. Չի ընդունվել
2. Ընդունվել է
3. Ընդունվել է
4. Չի ընդունվել
5. Չի ընդունվել
6. Չի ընդունվել
7. Չի ընդունվել
8. Չի ընդունվել
9. Ընդունվել է
10. Չի ընդունվել
11. Ընդունվել է մասնակիորեն
1. Ընդունվել է
2. Ընդունվել է մասնակիորեն:
3. Ընդունվել է մասնակիորեն
	1. Առաջարկությունը չի ընդունվել, քանի որ Նախագծի «Քննչական կոմիտեի լիազորությունները» վերտառությամբ 7-րդ հոդվածով ըստ էության սահմանված են քննչական կոմիտեի խնդիրներն ու գործառույթները:
2. Նախագծի 7-րդ հոդվածի 3-5-րդ մասերը հանվել են:
3. Նախագծի գլուխների համարակալումը շտկվել է:
4. Առաջարկությունը չի ընդունվել, քանի  որ գործունեության վերաբերյալ տեղեկատվության հրապարակումը օրենքով հստակեցնելու անհրաժեշտություն չենք տեսնում: Կոմիտեի նախագահն իր հայեցողությամբ կարող է ընտրել կոմիտեի գործունեության վերաբերյալ հասարակաության իրազեկվածությունն ապահովելու միջոցը:

Բացի դա, գործունեության հրապարակայնության վերաբերյալ նույնաբովանդակ ձևակերպում է տրված նաև «Հատուկ քննչական ծառայության մասին» ՀՀ օրենքում:

5. Առաջարկությունը չի ընդունվել, քանի որ Նախագծից հստակ  հետևում է, որ կոմիտեն կոլեգիալ մարմին չէ: Քննչական կոմիտեի կոլեգիան ստեղծվում է կոմիտեի գործունեության կազմակերպման հիմնարար հարցեր քննարկելու համար, որի անդամները, համաձայն Նախագծի 17-րդ հոդվածի, պետք է լինեն քննչական կոմիտեի ծառայողներ: Իսկ թե ինչ սկզբունքով պետք է նշանակվեն կոլեգիայի անդամները, կարծում ենք օրենքով սահմանելու անհրաժեշտություն չկա, քանի որ, ինչպես հետևում է Նախագծի տեքստից՝ քննչական կոմիտեի նախագահն ու նրա տեղակալներն ի պաշտոնե համարվելու են կոլեգիայի անդամներ, իսկ մյուս 12 անդամներին իր հայեցողությամբ կարող է նշանակել քննչական կոմիտեի նախագահը: 
Միաժամանակ, հաշվի առնելով այն հանգամանքը, որ ստեղծվելիք քննչական կոմիտեն կոչված է ապահովելու ենթադրյալ հանցագործությունների կապակցությամբ նախաքննության կազմակերպումը և իրականացումը, ինչպես նաև հիմք ընդունելով իրավապահ գործունեություն իրականացնող մյուս մարմինների կառուցվածքը, նպատակահարմար չենք գտնում քննչական կոմիտեին կոլեգիալ մարմնի կարգավիճակ տալը:

6. Առաջարկությունը չի ընդունվել, քանի որ պարզ է, որ կոլեգիան իրավական ակտեր ընդունելու իրավասություն չունեցող մարմին է, հետևաբար դրա որոշումների կենսգործումը պետք է ապահովվի կոմիտեի նախագահի հրամաններով:
 
7. Առաջարկությունը չի ընդունվել, քանի որ քննչական կոմիտեի նախագահին առընթեր հանձնաժողովների և քննչական կոմիտեի կոլեգիայի լիազորությունները հստակ տարանջատված են: Մասնավորապես` Նախագծի 17-րդ հոդվածի 1-ին մասով սահմանված է, որ քննչական կոմիտեի գործունեության կազմակերպման հիմնարար հարցեր քննարկելու համար քննչական կոմիտեում գործում է կոլեգիա, իսկ 19-րդ հոդվածի 1-ին մասի համաձայն` քննչական կոմիտեի նախագահը քննչական կոմիտեի խնդիրների իրականացման, քննչական կոմիտեի ծառայողների գործունեության արդյունավետության բարձրացման նպատակով կարող է ստեղծել խորհրդակցական հանձնաժողովներ:

8. Առաջարկություները չեն ընդունվել, քանի որ քննչական կոմիտեի նախագահի և նախագահի տեղեկալի նշանակման կարգն ու պաշտոնի սահմանային տարիքը սահմանվել են՝ հիմք ընդունելով հատուկ քննչական ծառայության պետի և պետի տեղակալի պաշտոնի նշանակման և պաշտոնավարման համապատասխան դրույթները:
9. Նախագծում կատարվել է համապատասխան փոփոխություն:
10. Առաջարկությունը չի ընդունվել, քանի որ 49-րդ հոդվածի 4-րդ և 5-րդ կետերով պետության կողմից լրացուցիչ սոցիալական երաշխիքներ են ապահովվում քննչական կոմիտեի ծառայողների համար: Հետևաբար, այդ կետերը Նախագծի տեքստից հանելը գտնում ենք ոչ նպատակահարմար՝ նկատի ունենալով քննչական կոմիտեի ծառայողների ծառայության առանձնահատկությունները:
11. Հոդվածի 1-ին մասը շարադրվել է առաջարկվող խմբագրությամ /տես՝ հոդված 51/:
1.Նախագծում կատարվել է համապատասխան փոփոխություն:
2. Առաջարկությունն ընդունվել է մասնակիորեն և Նախագծի 48-րդ հոդվածը շարադրվել է հետևյալ խմբագրությամբ.
Հոդված 48. Համապատասխան մարմինների աշխատողներին քննչական դեպարտամենտի պե​տական ծառայողներ համարելը: 

3. Առաջարկությունը՝ Նախագծի 52-րդ հոդվածի 2-րդ կետի «հիմք ընդունելով որպես բազային պաշ​տոնային դրույքաչափ ՀՀ պետական բյուջեով հարկային և մաքսային ծառայողների հա​մար սահ​մանված բազային պաշտոնային դրույքաչափը» բառերը հանելու մասով ընդունվել է և այդ բառերը հանվել են:

Մնացած մասով առաջարկությունը չի ընդունվել, քանի որ «Հայաստանի Հան​րապե​տության մաքսային օրենսգրքում», ինչպես նաև` «Հարկային ծառայության մասին» և «Մաք​սա​յին ծառայության մասին» ՀՀ օրենքներում փոփոխություններ և լրացումներ կատարելու անհրաժեշտությունը բացակայում է, քանի որ ՀՀ կառավարությանն առընթեր պետական եկամուտների կոմիտեի համակարգում գործող քննչական մարմինները չեն ընդգրկվելու ստեղծվելիք քննչական կոմիտեի կազմում:

Ինչ վերաբերում է «Զինվորական ծառայություն անց​նելու մասին» ՀՀ օրենքում փոփոխություններ և լրացումներ կատարելու անհրաժեշտությանը, ապա նշենք, որ փաթեթով ներկայացված է նաև նշված օրենքում փոփոխություններ և լրացում կատարելու մասին օրենքի նախագիծ:

	ՀՀ վճռաբեկ դատարան
/12.11.2013թ. 

թիվ Ե-6123/
	«Արդարադատության ակադեմիայի մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի վերաբերյալ՝
1. Նախ հարկ է նշել, որ «Արդարադատության ակադեմիայի մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) բովանդակությունից հստակ պարզ չէ, թե Արդարադատության ակադեմիայի կողմից իրականացվող գործունեությունն առաջարկվող իրավակարգավորումների պայմաններում արդյոք տարածվելու է նաև այն քննչական մարմինների վրա, որոնք ընդգրկված չեն ստեղծվելիք ՀՀ քննչական կոմիտեում: Այս առումով առկա է Նախագծի համապատասխան հոդվածներով առաջարկվող իրավակարգավորումները հստակեցնելու անհրաժեշտություն:
2. Նախագծի 11-րդ հոդվածի 2-րդ մասով նախատեսվող 4.1-րդ կետում «ներկայացված առաջարկությունների» բառերից հետո անհրաժեշտ է ավելացնել «և Խորհրդի հաստատած կրթական չափորոշիչների հիման վրա» բառերը՝ առաջարկվող իրավակարգավորումները «Արդարադատության ակադեմիայի մասին» ՀՀ օրենքի (այսուհետ՝ Օրենք) 19-րդ հոդվածի 3-րդ և 4-րդ մասերում առկա կարգավորումներին համապատասխանեցնելու նպատակով:

Նախագծի 11-րդ հոդվածի 2-րդ Օրենքի 19-րդ հոդվածը լրացնող 5.1-րդ մասում նշված «4.2-րդ մաս» առկա չէ ինչպես Նախագծում, այնպես էլ Օրենքում:

«Հայաստանի Հանրապետության քրեական դատավարության օրենսգրքում փոփոխություններ կատարելու մասին» ՀՀ օրենքի նախագծի վերաբերյալ՝
1. Նախագծի 3-րդ հոդվածի 3-րդ մասը նախատեսում է ՀՀ քրեական դատավարության օրենսգրքի 190-րդ հոդվածը լրացնել 6.1-րդ մասով, իսկ Նախագծի նույն հոդվածի 4-րդ և 5-րդ մասերը սահմանված կարգից որպես բացառություններ նախատեսում են միայն ՀՀ քրեական դատավարության օրենսգրքի 190-րդ հոդվածի 6-րդ մասով նախատեսված հանցագործությունների վերաբերյալ քրեական գործերը: Մինչդեռ, լրացվող 6.1-րդ մասը տրամաբանական կապի մեջ է գտնվում 6-րդ մասի հետ; Հետևաբար, առավել հիմնավորված և նպատակահարմար կլինի նախագծի 3-րդ հոդվածի 4-րդ և 5-րդ մասերով նախատեսված բացառություններում ներառել նաև Նախագծի նույն հոդվածի 3-րդ մասով լրացվող «6.1-րդ» մասը:
«Ոստիկանությունում ծառայության մասին» Հայաստանի Հանրապետության օրենքում փոփոխություններ կատարելու մասին» 
ՀՀ օրենքի նախագծի վերաբերյալ՝
1. «Ոստիկանությունում ծառայության մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածով առաջարկվում է «Ոստիկանությունում ծառայության մասին» ՀՀ օրենքի 2-րդ հոդվածից հանել «քրեական գործով նախնական քննությունը» բառերը, մինչդեռ, հարկ է նշել, որ «Ոստիկանությունում ծառայության մասին» ՀՀ օրենքի 2-րդ հոդվածում նման բառեր առկա չեն:

«Հայաստանի Հանրապետության

 քննչական կոմիտեի մասին» 
Հայաստանի Հանրապետության 
օրենքի նախագծի վերաբերյալ՝
1. Նախ անհրաժեշտ է նշել, որ «Քննչական կոմիտեի մասին» Հայաստանի Հանրապետության օրենքի նախագծի (այսուհետ՝ Նախագիծ) 4-րդ հոդվածում առկա իրավակարգավորումներն ամբողջությամբ կրկնվում են 7-րդ հոդվածի 3-րդ, 4-րդ և 5-րդ մասերում:

2. Նախագծի 22-րդ հոդվածի 5-րդ մասի համաձայն՝ որակավորման հանձնաժողովի՝ հայտի ընդունումը մերժելու մասին որոշումը հայտատուն կարող է դատական կարգով բողոքարկել մերժումն ստանալուց հետո՝ տասը աշխատանքային օրվա ընթացքում: Դատարանը գործը քննում և լուծում է այն ստանալու պահից 15 աշխատանքային օրվա ընթացքում:

Այս առումով հարկ է նշել, որ ՀՀ վարչական դատավարության օրենսգրքի 2-րդ հոդվածի 2-րդ մասի համաձայն՝ այլ օրենքներում պարունակվող վարչական դատավարական նորմերը պետք է համապատասխանեն սույն օրենսգրքին: ՀՀ վարչական դատավարության օրենսգրքի 81-րդ հոդվածի 2-րդ մասի համաձայն՝ գործի դատաքննության նախապատրաստությունը և բուն դատաքննությունը պետք է իրականացվեն ողջամիտ ժամկետներում, բացառությամբ այն դեպքերի, երբ առանձին գործերի քննության և լուծման համար սույն օրենսգրքով սահմանված են ժամկետներ: Հետևաբար, Նախագծի 22-րդ հոդվածի 5-րդ մասը հակասում է ՀՀ վարչական դատավարության օրենսգրքի 2-րդ հոդվածի 1-ին և 2-րդ մասերին, 81-րդ հոդվածի 2-րդ մասին:

Հիմք ընդունելով վերոգրյալը՝ առաջարկվում է Նախագծի 22-րդ հոդվածի 5-րդ մասում առկա վերը նշված իրավակարգավորումները վերանայել:

3. Նախագծի 21-րդ հոդվածի 3-րդ մասում քննչական կոմիտեում ծառայության ացնելու համար որպես սահմանափակում նշված է «օրինական ուժի մեջ մտած դատական ակտով զրկվել է հանրային ծառայությունում որևէ պաշտոն զբաղեցնելու իրավունքից» հիմքը, ուստի առաջարկվում է այն Նախագծի 26-րդ հոդվածի 2-րդ մասով նախատեսված քննչական կոմիտեի ծառայողի լիազորությունների դադարեցման հիմքերում ևս նախատեսել:

«Ոստիկանությունում ծառայության մասին» 
Հայաստանի Հանրապետության օրենքում
փոփոխություններ և լրացումներ կատարելու մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ՝
1. Համաձայն «Իրավական ակտերի մասին» ՀՀ օրենքի 45-րդ հոդվածի 8-րդ մասի՝ փոփոխություններ կամ լրացումներ նախատեսող իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Հիմք ընդունելով վերոգրյալը՝ առաջարկվում է «Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագիծը համապատասխանեցնել «Իրավական ակտերի մասին» ՀՀ օրենքով սահմանված օրենսդրական տեխնիկայի կանոններին:

	1. Ընդունվել է:
2. Ընդունվել է
1. Ընդունվել է
1. Ընդունվել է

1. Ընդունվել է

2. Չի ընդունվել
3. Չի ընդունվել 
1. Չի ընդունվել
	1. Նախագծում հստակեցվել է, որ Ակադեմիայում ուսումնառության հնարավորությունը վերապահվում է միայն քննչական կոմիտեի և հատուկ քննչական ծառայության քննիչներին:

2. Նախագծում կատարվել են անհրաժեշտ փոփոխություններ:
1. Նախագծում կատարվել է համապատասխան լրացում:
1. Նախագծում կատարվել են համապատասխան փոփոխություններ:
1. Նախագծի 7-րդ հոդվածի 3-5-րդ մասերը հանվել են:

2. Առաջարկությունը չի ընդունվել, քանի որ գտնում ենք, որ տվյալ դեպքում անհրաժեշտ է օրենքով նախատեսել գործի քննության կոնկրետ ժամկետներ` հաշվի առնելով դրա առանձնահատկությունը: Հակառակ պարագայում հնարավոր է ողջամիտ քննության արդյունքում գործն ըստ էության լուծող դատական ակտը կայացվի որակավորման քննություններից հետո, ինչը կարող է հանգեցնել հայտատուի իրավունքների հնարավոր խախտման:
3. Առաջարկությունը չի ընդունվել, քանի որ Նախագծի 26-րդ հոդվածի 2-րդ մասի 3-րդ կետում որպես քննչական կոմիտեի ծառայողի լիազորությունների դադարեցման հիմք նշված է նրա նկատմամբ դատարանի մեղադրական դատավճիռն օրինական ուժի մեջ մտնելու հանգամանքը, ինչն ըստ էության իրենում ներառում է նաև  օրինական ուժի մեջ մտած դատական ակտով հանրային ծառայությունում որևէ պաշտոն զբաղեցնելու իրավունքից զրկվելը:
1. Առաջարկությունը չի ընդունվել, քանի որ 2011 թվականի դեկտեմբերի 8-ին ՀՀ ազգային ժողովի կողմից ընդունված «Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-333-Ն օրենքի առանձին դրույթներ (այսուհետ` Օրենք) ուժի մեջ են մտնելու 2017 թվականին: Այդ պատճառով էլ Օրենքի նշված դրույթները դեռևս չեն ինկորպորացվել մայր օրենքի տեքստում: Հաշվի առնելով այն հանգամանքը, որ Օրենքը դրույթներ է պարունակում ոստիկանության համակարգում գործող քննչական մարմինների վերաբերյալ, գտնում ենք, որ Օրենքում փոփոխություններ կատարելը տվյալ դեպքում պարտադիր պայման է: Հակառակ դեպքում քննչական կոմիտեի ստեղծմամբ ոստիկանության համակարգում գործող քննչական մարմինները 2014 թվականից հանդիսանալու են քննչական կոմիտեի մարմիններ, իսկ 2017 թվականին ուժի մեջ կմտնեն  ոստիկանության համակարգում այլևս գոյություն չունեցող քննչական մարմինների վերաբերյալ Օրենքի դրույթնեը: 


	Հայաստանի Հանրապետության կառավարությանն առընթեր Հայաստանի Հանրապետության ոստիկանություն

թիվ 24/2202/
	«Հայաստանի Հանրապետության

 քննչական կոմիտեի մասին» 
Հայաստանի Հանրապետության 
օրենքի նախագծի վերաբերյալ՝

1. «Հայաստանի Հանրապետության քննչական կոմիտեի մասին» Հայաստանի Հանրապետության օրենքի նախագծի (այսուհետ՝ Նախագիծ) 3-րդ հոդվածի 2-րդ մասում քննչական կոմիտեի ծառայողի հասկացությունը տրված է թերի, այն անհրաժեշտ է լրացնել «գլխավոր վարչության պետ, բաժնի պետի տեղակալ, բաժանմունքի պետ, կարևորագույն գործերով ավագ քննիչ, կարևորագույն գործերով քննիչ,» բառերով:

2. 7-րդ հոդվածով անհրաժեշտ է սահմանել քննչական կոմիտեի խնդիրները՝ ներառելով քննարկվող Նախագծի 5-րդ հոդվածը (հանձնաժողովի նախագծային տարբերակով): Բացի այդ, 7-րդ հոդվգածը կրկնում է 4-րդ հոդվածն ամբողջությամբ: 
3. 10-րդ հոդվածը շարադրել հետևյալ խմբագրությամբ.

«Հոդված 10. Քննչական կոմիտեի ծառայողի պահանջների կատարման պարտադիր լինելը

1. Քննչական կոմիտեի ծառայողի լիազորություններից բխող պահանջները չկատարելու դեպքում քննչական կոմիտեի նախագահը կամ նրա տեղակալը կամ համապատասխան վարչության պետը տվյալ ծառայողի նկատմամբ կարգապահական վարույթ հարուցելու միջնորդությամբ դիմում է նման լիազորություն ունեցող պետական կամ տեղական ինքնակառավարման մարմին կամ պաշտոնատար անձին:

3. Քննչական կոմիտեի ծառայողի կողմից օրենքով սահմանված կարգով պահանջված վիճակագրական և այլ տվյալները, տեղեկանքները, փաստաթղթերը և դրանց պատճենները տրվում են անհատույց»:

4. 14-րդ հոդվածի 2-րդ մասը լրացնել հետևյալ բովանդակությամբ նոր կետով.
«խրախուսում կամ կարգապահական տույժի է ենթարկում քննչական կոմիտեի ծառայողներին»:

5. 15-րդ հոդվածի 1-ին մասի 3-րդ կետը «վերաբերյալ» բառից հետո լրացնել.

«կամ իր իրավասության սահմաններում խրախուսում կամ կարգապահական տույժի է ենթարկում քննչական կոմիտեի ծառայողներին» բառերով:

6. Նախագծի 16-րդ հոդվածի 4-րդ կետում օգտագործվում է «կանոնադրություն» հասկացությունը, մինչդեռ պետք է լինի կանոնակարգ, քանի որ կոմիտեի նախագահը հաստատում է կանոնակարգ և ոչ թե կանոնադրություն: 

7. 18-րդ հոդվածի 2-րդ և 3-րդ մասերը խմբագրել այն տեսանկյունից, որ կարգապահական հանձնաժողովը պետք է ղեկավարի նախագահի տեղակալը, իսկ ծառայողները նշանակվեն նախագահի հրամանով և ոչ թե վիճակահանությամբ /առավել ևս, որ հայտնի չէ, թե ովքեր պետք է մասնակցեն վիճակահանությանը/: 
8. Նախագծի նախկին տարբերակում նախատեսված էր, որ Կարգապահական հանձնաժողովի կազմում նշանակում է կատարում Հայաստանի  Հանրապետության Նախագահը, մինչդեռ Նախագծի փոփոխված տարբերակում այդ լիազորությունը վերապահվել է ՀՀ արդարադատության նախարարին: Կարծում ենք նման մոտեցումն ընդունելի չէ, քանի որ ՀՀ արդարադատության նախարարությունը ոչ գործառույթային, ոչ էլ ինստիտուցիոնալ առումով առնչություն չի կարող ունենալ Կոմիտեի հետ: Քննչական կոմիտեն գործադիր իշխանության մարմին չէ, ուստի գործադիր իշխանության որևէ մարմնի կողմից կարգապահական հանձնաժողովում ներկայացուցիչ նշանակելը հիմնավոր չէ: 

9. 20-րդ հոդվածը շարադրել հետևյալ խմբագրությամբ.
«Հադված 20. Քննչական կոմիտեի ծառայողների պաշտոնների դասակարգումը

1. Քննչական կոմիտեի ծառայության պաշտոնները դասակարգվում են հետևյալ խմբերի՝ 

1) բարձրագույն պաշտոններ,

2) գլխավոր պաշտոններ,

3) առաջատար պաշտոններ:

2. Քննչական կոմիտեի ծառայության պաշտոնների խմբերը դասակարգվում են 1-ին, 2-րդ և 3-րդ ենթախմբերի:

3. Քննչական կոմիտեի ծառայության պաշտոնների խմբերում 1-ին ենթախումբը տվյալ խմբի բարձրագույն ենթախումբն է:

4. Քննչական կոմիտեի ծառայության պաշտոնների բարձրագույն խումբը դասակարգվում է հետևյալ ենթախմբերի, որոնցում ընդգրկված են հետևյալ պաշտոնները՝

1-ին ենթախումբ՝ քննչական կոմիտեի նախագահ,

2-րդ եթնախումբ՝ քննչական կոմիտեի նախագահի տեղակալ,

3-րդ ենթախումբ՝ քննչական կոմիտեի գլխավոր վարչության պետ, Երևան քաղաքի քննչական վարչության պետ:

5. Քննչական կոմիտեի ծառայության պաշտոնների գլխավոր խումբը դասակարգվում է հետևյալ ենթախմբերի, որոնցում ընդգրկված է, հետևյալ պաշտոնները՝

1-ին ենթախումբ՝ քննչական կոմիտեի գլխավոր վարչության պետի տեղակալ, վարչության պետ, վարչության պետի տեղակալ,

2-րդ ենթախումբ՝ քննչական կոմիտեի բաժնի պետ, քննչական կոմիտեի նախագահին առընթեր հատկապես կարևոր գործերով ավագ քննիչ,

3-րդ ենթախումբ՝ քննչական կոմիտեի բաժնի պետի տեղակալ, բաժանմունքի պետ, հատկապես կարևոր գործերով ավագ քննիչ, հատկապես կարևոր գործերով քննիչ: 

6. Քննչական կոմիտեի ծառայության պաշտոնների առաջատար խումբը դասակարգվում է հետևյալ ենթախմբերի, որոնցում ընդգրկված են հետևյալ պաշտոնները՝

1-ին ենթախումբ՝ քննչական կոմիտեի կարևորագույն գործերով ավագ քննիչ և կարևորագույն գործերով քննիչ,

2-րդ ենթախումբ՝ քննչական կոմիտեի ավագ քննիչ,

3-րդ ենթախումբ՝ քննչական կոմիտեի քննիչ»:

10. 21-րդ հոդվածի 4-րդ մասում և 26-րդ հոդվածի 2-րդ մասի 2-րդ կետում լրացնել «,բացառությամբ անզգուշությամբ կատարած հանցագործությունների  դեպքերի» բառերը:

11. 21-րդ հոդվածի 4-րդ մասի 3-րդ կետում «հանցագործություն» բառից առաջ լրացնել «դիտավորյալ» բառը, ինչպես նաև նշված հոդվածը լրացնել հետևյալ բովանդակությամբ նոր կետով՝

«դատապարտվել է անզգույշ հանցագործություն կատարելու համար և դատվածությունը սահմանված կարգով հանված կամ մարված չէ.»:
12. 22-րդ հոդվածի 1-ին մասում «տարին մեկ անգամ, որպես կանոն, յուրաքանչյուր տարվա հունվար ամսին» բառերը փոխել «ըստ անհրաժեշտության» բառերով:

Նույն հոդվածի 10-րդ մասի 1-ին կետում «քննիչի» բառից հետո «, հետաքննության իրավասություն ունեցող ստորաբաժանման ծառայողի» բառերը: Նույն մասը լրացնել հետևյալ բովանդակությամբ նոր պարբերությամբ.

«Փաստաբանը, իրավաբանական գիտությունների դոկտորը և իրավաբանական գիտությունների թեկնածուն պետք է ունենան քրեաիրավական կամ քրեադատավարական մասնագիտացում:»: 

13. Նախագծի 24-րդ հոդվածի 1-ին մասում նախատեսված է, որ Կոմիտեի նախագահին նշանակում է Հանրապետության Նախագահը՝ Գլխավոր դատախազի ներկայացմամբ: Կարծում ենք նման մոտեցմամբ խաթարվում է քննչական կոմիտեի անկախության գաղափարը, այն պարագայում, երբ քննչական կոմիտեի ստեղծման հիմքում ընկած է քննչական մարմինների անկախության ապահովումը, այդ թվում դատախազությունից: Բացի այդ, ՀՀ սահմանադրության 55-րդ հոդվածի համաձայն՝ ՀՀ Նախագահը օրենքով սահմանված դեպքերում  նշանակում է պետական պաշտոնների: Օրենքը կարող է սահմանել միայն պետական պետական պաշտոնի նշանակման դեպքը, սակայն օրենքով չի կարող նախատեսել ՀՀ Նախագահի կողմից նշված սահմանադրական լիազորության իրականացումը սահմանափակող որոշակի պայմաններ: Կոմիտեի նախագահի թեկնածության առաջադրման պայմանը անիրավաչափ կերպով սահմանափակում է ՀՀ Նախագահի՝ ՀՀ Սահմանադրությամբ նախատեսված պաշտոնների նշանակելու հայեցողական լիազորությունը: ՀՀ Նախագահի կողմից պաշտոնների նշանակելու սահմանադրական լիազորության իրականացման օրենքով նախատեսված պայմանները կարող էին համարվել իրավաչափ, եթե ՀՀ Սահմանադրության 55-րդ հոդվածում նշվեր՝ «օրենքով սահմանված դեպքերում և կարգով» արտահայտությունը: Ացվելին, ՀՀ Սահմանադրությամբ ՀՀ գլխավոր դատախազը ՀՀ Նախագահին կարող է ներկայացնել միայն ՀՀ գլխավոր դատախազի տեղակալների թեկանծությունները:

Բացի այդ, այն պետություններում, որտեղ առկա է քննչական կոմիտե, նրա նախագահին ուղիղ կարգով նշանակում է Հանրապետության Նախագահը: Այսպես, ՌԴ «Քննչական կոմիտեի մասին» օրենքի 13-րդ հոդվածի համաձայն՝ քննչական կոմիտեի նախագահը նշանակվում է պաշտոնի և ազատվում է նշանակված պաշտոնից ՌԴ նախագահի կողմից: Բելառուսի Հանրապետության «Քննչական կոմիտեի մասին» օրենքի 12-րդ հոդվածի համաձայն՝ Բելառուսի Հանրապետության Նախագահն պաշտոնի է նշանակում, կասեցնում է լիազորությունները և ազատում է նշանակված պաշտոնից քննչական կոմիտեի նախագահին, իսկ Մոլդովայի «Քննչական կոմիտեի մասին» օրենքի 13-րդ հոդվածի համաձայն՝ քննչական կոմիտեի նախագահը նշանակվում է պաշտոնի և ազատվում է նշանակված պաշտոնից Մոլդովայի նախագահի կողմից՝ վարչապետի  ներկայացմամբ: 

Ելնելով վերոգրյալից առաջարկում ենք 24-րդ հոդվածի 1-ին մասը շարադրել հետևյալ խմբագրությամբ.

«1. Քննչական կոմիտեի նախագահին պաշտոնի նշանակում և պաշտոնից ազատում է Հայաստանի Հանրապետության Նախագահը»: 

14. 27-րդ հոդվածը շարադրել հետևյալ խմբագրությամբ.

«Հոդված 27. Քննչական կոմիտեի ծառայողների կոչումները

1. Քննչական կոմիտեի ծառայողների համար սահմանվում են հետևյալ կոչումները.

1) արդարադատության գեներալ-լեյտենանտ.

2) արդարադատության գեներալ-մայոր. 

3) արդարադատության գնդապետ.

4) արդարադատության փոխգնդապետ.
5) արդարադատության մայոր.

6) արդարադատության կապիտան.
7) արդարադատության ավագ լեյտենանտ.
8) արդարադատության լեյտենանտ:

2. Արդարադատության գեներալ-լեյտենանտի, արդարադատության գեներալ-մայորի կոչումները բարձրագույն կոչումներ են, որոնք շնորհում է Հայաստանի Հանրապետության Նախագահը:

3.  Քննչական կոմիտեի ծառայողների մյուս կոչումները շնորհում է Քննչական կոմիտեի նախագահը:

4.  Քննչական կոմիտեի նախագահին և տեղակալներին կոչումները շնորհվում են զբաղեցրած պաշտոնի համար նախատեսված առավելագույն կաչումի սահմաններում, եթե նրանք չունեն առավել բարձր կոչում: Քննչական կոմիտեի մյուս ծառայողներին կոչումները շնորհվում են հերթականության կարգով, զբաղեցրած պաշտոնի համար նախատեսված առավելագույն կոչումի սահմաններում, նախորդ կոչումում ծառայության սահմանված ժամկետը լրանալուց հետո՝ տասնինգ օրվա ընթացքում, բացառությամբ սույն օրենքով նախատեսված դեպքերի: 

5.  Քննչական կոմիտեի ծառայողների կոչումները շնորհվում են անհատական կարգով՝ ցմահ»:

15. 28-րդ հոդվածը շարադրել հետևյալ խմբագրությամբ.

«Հոդված 28. Քննչական կոմիտեի ծառայողների պաշտոններին համապատասխանող կոչումները

1. Քննչական կոմիտեի նախագահի պաշտոնին համապատասխանող կոչումի վերին սահմանն արդարադատության գեներալ-լեյտենանտի կոչումն է: Քննչական կոմիտեի նախագահի պաշտոնին համապատասխանող կոչումի ստորին սահմանն արդարադատության գեներալ-մայորի կոչումն է:
2. Քննչական կոմիտեի նախագահի տեղակալի պաշտոնին համապատասխանող կոչումի վերին սահմանն արդարադատության գեներալ-լեյտենանտի կոչումն է: Քննչական կոմիտեի նախագահի տեղակալի պաշտոնին համապատասխանող կոչումի ստորին սահմանն արդարադատության գնդապետի կոչումն է:

3. Բարձրագույն պաշտոնի երրորդ ենթախմբի պաշտոններին համապատասխանող կոչումի վերին սահմանն արդարադատության գեներալ-մայորի կոչումն է:

4. Գլխավոր պաշտոնի առաջին և երկրորդ ենթախմբերի պաշտոններին համապատասխանող կոչումի վերին սահմանն արդարադատության գնդապետի կոչումն է: 

5. Գլխավոր պաշտոնի երրորդ ենթախմբի պաշտոններին համապատասխանող կոչումի վերին սահմանն արդարադատության փոխգնդապետի կոչումն է:

6. Առաջատար պաշտոնի առաջին ենթախմբի պաշտոններին համապատասխանող կոչումի վերին սահմանն արդարադատության մայորի կոչումն է:

7. Առաջատար պաշտոնի երկրորդ ենթախմբի պաշտոնին համապատասխանող կոչումի վերին սահմանն արդարադատության կապիտանի կոչումն է:

8. Առաջատար պաշտոնի երրորդ ենթախմբի պաշտոնին համապատասխանող կոչումի վերին սահմանն արդարադատության ավագ լեյտենանտի կոչումն է»: 

16. 29-րդ հոդվածը շարադրել հետևյալ խմբագրությամբ.

«Հոդված 29. Քննչական կոմիտեի ծառայողների կոչումների շնորհման ժամկետները

1. Արդարադատության լեյտենանտի կոչումն սկզբնական կոչում է և շնորհվում է Քննչական կոմիտեում պաշտոնի նշանակվելիս:
2. Սույն օրենքով սահմանված կարգով հերթական կոչումի շնորհման համար սահմանվում են ծառայության հետևյալ ժամկետները.

1) արդարադատության լեյտենանտի կոչում ունեցողի համար՝ 2 տարի.

2) արդարադատության ավագ լեյտենանտի կոչում ունեցողի համար՝ 3 տարի.

3) արդարադատության կապիտանի կոչում ունեցողի համար՝ 3 տարի.

4) արդարադատության մայորի կոչում ունեցողի համար՝ 4 տարի.

5) արդարադատության փոխգնդապետի կոչում ունեցողի համար՝ 5 տարի:

3. Արդարադատության գնդապետի կոչում ունեցող ծառայողին բարձրագույն կոչում շնորհելու համար ծառայության ժամկետ չի սահմանվում:

4. Նախորդ կոչումը կրելու  ժամկետը հաշվարկվում է այդ կոչումը շնորհելու մասին իրավական ակտն ստորագրելու հաջորդ օրվանից:

5. Ատեստավորումը սույն օրենքով սահմանված կարգով հետաձգվելու և վերապատրաստման գործուղվելու, կարգապահական տույժ ունենալու, Քննչական կոմիտեի ծառայողի լիազորությունները կասեցնելու կամ նրա նկատմամբ կարգապահական վարույթ հարուցված լինելու դեպքերում հերթական կոչումի շնորհումը հետաձգվում է մինչև նշված  խոչընդոտների վերանալը»:
17. 33-րդ հոդվածի 1-ին մասի 1-ին կետից «կոպիտ» բառն առաջարկվում է հանել, քանի որ օրենքի խախտումը կոպիտ և ոչ կոպիտ բնորոշելու որևէ սահման միանշանակ տալ հնարավոր չէ, իսկ ինչ վերաբերում է 4-րդ կետով նախատեսված կարգապահության կանոնների կոպիտ խախտումներին, ապա անհրաժեշտ է օրենքով հստակ սահմանել կոպիտ խախտումների ցանկը: Նույնը վերաբերում է նաև 2-րդ կետով նախատեսված «էական խախտումներ» հասկացությանը:

18. 35-րդ հոդվածի 1-ին մասում «նախագահի» բառից հետո լրացնել «, նախագահի տեղակալի» բառերը:

Նույն հոդվածում անհրաժեշտ է նախատեսել դրույթ այն մասին, որ ոչ բոլոր կարգապահական վարույթները պետք է լինեն կարգապահական հանձնաժողովի քննարկման առարկա: Կարծում ենք, որ այս դեպքում, երբ կարգապահական խախտումների համար, եթե նախատեսվում է զգուշացում, նկատողություն կամ խիստ նկատողություն, ապա այդ վարույթները չդառնալ կարգապահական հանձնաժողովի քննարկման առարկա:

Նույն հոդվածի 7-րդ մասում «4-րդ կետով» բառերը փոխարինել «4-րդ, 5-րդ և 6-րդ կետերով» բառերով: Նշված տույժերի վերաբերյալ հոդվածի 9-րդ մասում անհրաժեշտ է ամրագրել դրույթ այն մասին, որ այն ծառայողների նկատմամբ, որոնց պաշտոնի նշանակում և կոչումներ է շնորհում Հայաստանի Հանրապետության Նախագահը, ապա այդ տույժերը կիրառվում են վերջինիս կողմից:

Նույն հոդվածի 8-րդ կետում նշված է «պաշտոնից ազատում» կարգապահական տույժ, որը սակայն սույն օրենքի նախագծի 34-րդ հոդվածում ներառված չէ:

19. 40-րդ հոդվածի 1-ին մասը շարադրել հետևյալ խմբագրությամբ.

«Քննչական կոմիտեի ծառայողները պարտավոր են երեք տարին մեկ անգամ անցնել վերապատրաստում, բացառությամբ բարձրագույն խմբի պաշտոններ զբաղեցնող ծառայողների, քննչական կոմիտեի կենտրոնական ապարատի գլխավոր վարչության պետի տեղակալի, վարչության պետի և վարչության պետի տեղակալի»:

20. 50-րդ հոդվածը շարադրել հետևյալ խմբագրությամբ.

«Հոդված 50. Քննչական կոմիտեի ծառայողի արձակուրդը

1. Քննչական կոմիտեի ծառայողներն ունեն ամենամյա հերթական վճարովի արձակուրդի իրավունք՝ 30 օրացուցային օր տևողությամբ: Ծառայության առաջին տարվա համար ամենամյա արձակուրդը տրվում է ծառայության վեց ամիսը լրանալուց հետո: 
2. Քննչական կոմիտեի ծառայողներին, ըստ ծառայության ստաժի, տրվում է լրացուցիչ վճարովի արձակուրդ՝

1) 15-ից մինչև 25 տարի օրացուցային հաշվարկով ծառայածներին՝ 10 օր.

2) 25 և ավելի տարի օրացուցային հաշվարկով ծառայածներին՝ 15 օր:

3. Ամենամյա հերթական արձակուրդը կարող է տրամադրվել 2 մասով: Արձակուրդը պետք է տրամադրել այնպես, որ չխոչընդոտվի քննչական կոմիտեի բնականոն գործունեությունը: Քննչական կոմիտեի ծառայողի հերթական արաձակուրդ տրամադրելու կարգը սահմանում է քննչական կոմիտեի նախագահը: 

4. Ընտանեկան հանգամանքներով և այլ հարգելի պատճառներով քննչական կոմիտեի ծառայողներին կարող է տրվել չվճարվող կարճատև արձակուրդ՝ մինչև 10 օր տևողությամբ, որը չի հաշվարկվում ամենամյա արձակուրդում:

5. Գիտական ատենախոսություն պաշտպանելու նպատակով քննչական կոմիտեի ծառայողն ունի մինչև 30 օր տևողությամբ լրացուցիչ չվճարվող արձակուրդի իրավունք: Ուսումնական հաստատություններում հեռակա ուսուցման ձևով սովորող ծառայողներին տրամադրվում է չվճարվող ուսումնական արձակուրդ՝ ուսումնաքննական ժամկետներին համապատասխան:
6. Քննչական կոմիտեի կին ծառայողին տրամադրվում է նաև նախածննդյան և հետծննդյան, իսկ ծառայողներին՝ երեխային խնամելու արձակուրդ՝ Հայաստանի Հանրապետության օրենսդրությանը համապատասխան:

7. Ամենամյա արձակուրդից հետ կանչելը թույլատրվում է միայն բացառիկ դեպքերում՝ ծառայողական անհրաժեշտությունից ելնելով, արձակուրդ տրամադրող ղեկավարի հրամանով: Չօգտագործված արձակուրդի օրերը, ծառայողի ցանկությամբ, կարող են գումարվել հաջորդ տարվա ամենամյա արձակուրդին կամ կարող են փոխարինվել լրացուցիչ դրամական փոխհատուցմամբ՝ Հայաստանի Հանրապետության սահմանած կարգով:

8. Ռազմական դրություն հայտարարվելու կամ արտակարգ իրավիճակների դեպքում քննչական կոմիտեի ծառայողի արձակուրդն ընդհատվում է, բացառությամբ կին ծառայողի նախածննդյան, հետծննդյան և ծառայողի երեխային խնամելու արձակուրդի»:

21. Առանձին հոդվածով անհրաժեշտ է կարգավորել ծառայողներին այլ բուհերում հեռակա ուսուցման իրավունք վերապահելու հարցը:

22. Նախագծի 53-րդ հոդվածի 3-րդ մասում «երկու» բառը փոխել «հինգ» բառով:

23. Նախագծի 52-րդ հոդվածը քննչական կոմիտեի ծառայողին անվտանգության և անձնական պաշտպանության համար ծառայողական հաշվեցուցակային զենք և անձնական պաշտպանության հատուկ միջոցներ պահելու և կրելու իրավունք է վերապահում: Առաջարկվում է օրինագծում հստակեցնել հատուկ միջոցների և ծառայողական զենքի գործադրման հիմքերը և կարգը, հատուկ միջոցների տեսակները, իսկ սպառազինության մեջ ընդգրկվող հատուկ միջոցների և զենքի կոնկրետ տեսակներն ու դրանք սպառազինության մեջ ընդգրկելու, սպառազինությունից հանելու և ոչնչացնելու կարգը սահմանելու լիազորությունը վերապահել ՀՀ կառավարությանը: Որպես օրինակ առաջարկվում է օգտագործել «Ոստիկանության մասին» ՀՀ օրենքի 4-րդ գլխի դրույթները:

24. 52-րդ հոդվածի 3-րդ մասն առաջարկվում է հանել, քանի որ անկախ զբաղեցրած պաշտոնից և պետական որևէ կառույցում աշխատելու հանգամանքից, իրավասու պետական մարմինները պարտավոր են ձեռնարկել անհրաժեշտ միջոցներ անձանց անվտանգության ապահովման համար:

25. 54-րդ հոդվածը շարադրել հետևյալ խմբագրությամբ.

«Հոդված 54. Քննչական կոմիտեի ծառայողի վարձատրությունը անցումային փուլում

1. Մինչ «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքով քննչական կոմիտեի ծառայողների համար սահմանված վարձատրության համակարգի գործելը, քննչական կոմիտեի ծառայողների վարձատրությունը իրականցվում է սույն հոդվածով սահմանված կարգով:
2. Քննչական կոմիտեի ծառայողի աշխատավարձը բաղկացած է պաշտոնային դրույքաչափից, կոչումների հավելավճարներից և օրենքով նախատեսված այլ վճարներից: 

3. Քննչական կոմիտեի նախագահի պաշտոնային դրույքաչափը կազմում է Հայաստանի Հանրապետության գլխավոր դատախազի պաշտոնային դրույքաչափի 95-ը:
4. Բարձրագույն պաշտոնի 2-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 85.60-ը:

5. Բարձրագույն պաշտոնի 3-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 80.79-ը: 
6. Գլխավոր պաշտոնի 1-ին ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 75.99-ը:

7. Գլխավոր պաշտոնի 2-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 71.19-ը:

8. Գլխավոր պաշտոնի 3-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 66.39-ը:

9. Առաջատար պաշտոնի 1-ին ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 61.59-ը:

10. Առաջատար պաշտոնի 2-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 56.79-ը:

11. Առաջատար պաշտոնի 3-րդ ենթախմբի պաշտոնի պաշտոնային դրույքաչափը կազմում է քննչական կոմիտեի նախագահի պաշտոնային դրույքաչափի 51.99-ը:

12. Արդարադատության գեներալ-լեյտենանտի կոչման համար սահմանվում է հավելավճարի առավելագույն չափ՝ քննչական կոմիտեի նախագահի պաշտոնային դրույքաչափի 100-ի չափով: Մյուս կոչումների նկատմամբ սահմանվում է հավելավճարի առավելագույն չափ՝ հիմքում դնելով քննչական կոմիտեի նախագահի պաշտոնային դրույքաչափի՝

1) արդարադատության գեներալ-մայորի համար՝ 85-ը.

2) արդարադատության գնդապետի համար՝ 80-ը.

3) արդարադատության փոխգնդապետի համար՝ 75-ը.

4) արդարադատության մայորի համար՝ 70-ը.

5) արդարադատության կապիտանի համար՝ 65-ը.

6)  արդարադատության ավագ լեյտենանտի համար՝ 60-ը.

7) արդարադատության լեյտենանտի համար՝ 55-ը.

13. Քննչական կոմիտեի ծառայության պաշտոնի նշանակված դատախազների, դատավորների, ՀՀ պետական եկամուտների կոմիտեի ծառայողների, ՀՀ ոստիկանության և ՀՀ պաշտպանության նախարարության զինծառայողների աշխատանքի կամ նախկին ծառայության ժամկետը հաշվի է առնվում նրանց աշխատավարձը հաշվարկելիս:

14. Սույն հոդվածի 14-րդ կետում նշված անձինք ստանում են հավելավճար՝ ծառայած կամ աշխատած յուրաքանչյուր տարվա համար՝ իրենց շնորհված կոչման նկատմամբ սահմանված հավելավճարի առավելագույն չափի 4-ական տոկոսի չափով: Բոլոր դեպքերում կոչման համար տրվող հավելավճարը չի կարող գերազանցել պաշտոնային դրույքաչափը»:

26. 56-րդ հոդվածի 4-րդ մասը շարադրել հետևյալ խմբագրությամբ.

«4. Հայաստանի Հանրապետության կառավարությանն առընթեր Հայաստանի Հանրապետության ոստիկանության և պաշտպանության բնագավառի պետական լիազոր մարմնի քննչական գործառույթ իրականացնող ծառայողները քննչական կոմիտեի նախագահի կողմից նշանակվում են քննչական կոմիտեում պաշտոնի՝ սույն օրենքի 21-րդ հոդվածի պահանջներին համապատասխան: Պաշտոնի նշանակելիս պահպանվում են մինչ սույն օրենքի ուժի մեջ մտնելը տվյալ ծառայողի զբաղեցրած պաշտոնի խումբն ու ենթախումբը»:

27. Առանձին հոդվածով անհրաժեշտ է նախատեսել դրույթ այն մասին, որ Հայաստանի Հանրապետության պաշտպանության նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության ծառայողներին քննչական կոմիտեի համապատասխան ստորաբաժանումներում նշանակելիս՝ Հայաստանի Հանրապետության պaշտպանության նախարարությունում, Հայաստանի Հանրապետության կառավարությանն առընթեր Հայաստանի Հանրապետության ոստիկանությունում նրանց ունեցած ծառայության ստաժը հաշվարկվում է քննչական կոմիտեում ծառայության ստաժի մեջ»:

«Հայաստանի Հանրապետության

 քննչական դեպարտամենտում պետական ծառայության մասին» 
Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝

1. Նախագծի 42-րդ հոդվածի 1-ին մասի 5-րդ կետում «արդյունքները» բառը փոխարինել «արդյունքում սույն օրենքի 28-րդ հոդվածի 24-րդ մասի 2-րդ կետով նախատեսված որոշում կայացնելը» բառերով:

2. 48-րդ հոդվածի 1-ին մասը լրացնել հետևյալ խմբագրությամբ նոր նախադասությամբ. «Նշված մարմիններում պաշտոններ զբաղեցնող զինծառայողների վրա շարունակում են տարածվել «Զինծառայողների և նրանց ընտանիքի անդամների սոցիալական ապահովության մասին» ՀՀ օրենքի 30-րդ հոդվածի չորրոդ մասով, 32-րդ հոդվածի յոթերորդ մասով, 33-34-րդ հոդվածներով, 37-րդ հոդվածի երրորդ մասի «ա» կետով, 38-40-րդ հոդվածներով նախատեսված դրույթները:»:

«Հատուկ քննչական ծառայության մասին ՀՀ օրենքում փոփոխություններ կատարելու մասին» Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝
1. Նախագծի 1-ին հոդվածով ներկայացված առաջարկությունը հիմնավոր չէ և գործնականում տարակարծությունների տեղիք կարող է տալ: Առաջարկությունը վերաբերվում է հատուկ քննչական ծառայության ենթկայությամբ քրեական գործերին, որը հստակ սահմանված է ՀՀ քր. դատ. օր-ի 190 հոդ. և նման երկիմաստ ձևակերպմամբ՝ «ինչպես նաև քրեական գործերը, որոնց կապակցությամբ առկա է հանրային շահերի շրջանակը կամ կարևորությունը հատկապես մեծ է» քրեական գործերի քննչական ենթակայություն նախատեսելը իրատեսական չէ:

«ՀՀ քրեական դատավարության օրենսգրքում փոփոխություն կատարելու մասին» Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝
1. Նախագծի 1-ին հոդվածի 2-րդ կետում լրացնել «քննչական գլխավոր վարչության պետ» բառերը:

2. 3-րդ հոդվածի 2-րդ կետը հանել առաջարկությունների 31-րդ կետի հիմնավորմամբ:

3. 3-րդ հոդվածի 4-րդ կետով արված առաջարկությունը հիմնավորված չէ և անհրաժեշտ է հանել, քանի որ գործող օրենսգրքի 190-րդ հոդվածի 6-րդ մասով արդեն իսկ հստակ սահմանված է այն սուբյեկտների շրջանակը, որոնց կողմից կատարված հանցագործությունների վերաբերյալ քննությունը ենթակա է հատուկ քննչական ծառայությանը:

4. 3-րդ հոդվածի 5-րդ կետով արված առաջարկությունը հիմնավորված չէ և անհրաժեշտ է հանել, քանի որ գործող օրենսգրքի 190-րդ հոդվածի 10-րդ մասը կարգավորում է տարբեր քննչական ենթակայության գործերը մեկ վարույթում միացնելու հարցը, որը լուծվում է դատախազի կողմից: Ներկայացվող առաջարկությունն ընդունելու դեպքում կսահմանափակվի դատախազի՝ նախաքննության նկատմամբ դատավարական հսկողություն իրականացնելու սահամանադրակն լիազորությունը: Նման ձևակերպումը կհակասի նաև քրեական դատավարության բացարկի ինստիտուտին:

5. 3-րդ հոդվածի 6-րդ կետով արված առաջարկությունը ևս հիմնավորված չէ և անհրաժեշտ է հանել, քանի որ քրեական դատավարության օրենսգրքի 190-րդ հոդվածի 10-րդ մասի 2-րդ պարբերությունը սահմանափակում է հատուկ քննչական ծառայությանը ենթակա քրեական գործերի շրջանակը, որը գործնականում իրատեսական է այն պարզ պատճառով, որ նշված ծառայությունն ստեղծվել է բացառապես այն նպատակով, որ իրականացնի քննությունն առանձին սուբյեկտների կողմից կատարված հանցագործությունների փաստերով և ընտրախախտումների առանձին դեպքերով:
Հետևաբար նման առաջարկության ընդունման պայմաններում այդ ծառայությունը գործնականում կկորցնի իր ստեղծման հիմնավորումներն ու նպատակային նշանակությունը:

«Արդարադատության ակադեմիայի մասին ՀՀ օրենքում լրացումներ և փոփոխություն կատարելու մասին»
 Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝
1. Նախագծի 5-րդ հոդվածի 1-ին մասում պետք է լրացում կատարել այն մասին, որ խորհրդի կազմում ընդգրկվեն նաև քննչական կոմիտեի ներկայացուցիչներ /կամ համամասնական կարգով կամ մեկական դատավորի և դատախազի փոխարեն քննչական կոմիտեի երկու ծառայող/:
2. 12-րդ հոդվածի 4-րդ կետով նախատեսված լրացումը պետք է կատարել «պատասխանատու են» բառերից առաջ:
	1. Ընդունվել է մասնակիորեն
2. Չի ընդունվել 
3. Ընդունվել է մասնակիորեն
4. Ընդունվել է

5. Չի ընդունվել
6. Ընդունվել է

7. Չի ընդունվել
8. Ընդունվել է
9. Չի ընդունվել
10. Չի ընդունվել

11. Չի ընդունվել 
12. Չի ընդունվել

13. Չի ընդունվել
14. Ընդունվել է 
15. Ընդունվել է մասնակիորեն
16. Ընդունվել է
17. Չի ընդունվել
18. Ընդունվել է մասնակիորեն
19. Չի ընդունվել

20. Չի ընդունվել
21. Չի ընդունվել
22. Ընդունվել է
23. Ընդունվել է 
24. Չի ընդունվել

25. Չի ընդունվել
26. Չի ընդունվել

27.Ընդունվել է մասնակիորեն
1. Չի ընդունվել
2. Չի ընդունվել
1. Ընդունվել է մասնակիորեն
1. Ընդունվել է
2. Ընդունվել է մասնակիորեն
3. Չի ընդունվել
4. Չի ընդունվել
5. Չի ընդունվել
1. Չի ընդունվել
2. Ընդունվել է

	1. Առաջարկությունն ընդունվել է մասնակիորեն և Նախագծում կատարվել է համապատասխան լրացում, միաժամանակ մեր կողմից քննչական կոմիտեում ծառայող հասկացության մեջ ներառվել են նաև քննչական կոմիտեի կենտրոնական մարմնի գլխավոր վարչության, վարչությունների պետերը և նրանց տեղակալները, քննչական կոմիտեի նախագահի օգնականը, քննչական կոմիտեի նախագահին առընթեր հատկապես կարևոր գործերով ավագ քննիչները, բաժնի պետի տեղակալը,  բաժանմունքի պետը:
2. Առաջարկությունը չի ընդունվել, քանի որ Նախագծի «Քննչական կոմիտեի լիազորությունները» վերտառությամբ 7-րդ հոդվածով ըստ էության սահմանված են քննչական կոմիտեի խնդիրներն ու գործառույթները:

3. Առաջարկությունը ընդունվել է մասնակիորեն և Նախագծի 10-րդ հոդվածի 1-ին մասում «պահանջները» բառից առաջ լրացվել են «լիազորություններից բխող» բառերը:

Մնացած մասով առաջարկությունը չի ընդունվել, քանի որ մեր կողմից ներկայացված շարադրանքում 10-րդ հոդվածի 3-րդ մասով ընդհանրական ձևով հղում է արված նույն հոդվածի 1-ին մասով սահմանված կարգով պահանջված տեղեկություններին, որն առավել բովանդակային է և իրենում պարունակում է նաև առաջարկվող փաստաթղթերն ու տեղեկանքները: 
Բացի այդ, քննչական կոմիտեի համապատասխան վարչության պետին պետական ծառայություն իրականացնող որևէ ծառայողի նկատմամբ կարգապահական վարույթ հարուցելու միջնորդությամբ համապատասխան պետական կամ տեղական ինքնակառավարման մարմին կամ պաշտոնատար անձին դիմելու իրավասություն վերապահելը գտնում ենք ոչ նպատակահարմար: 

4. Նախագծում կատարվել է համապատասխան լրացում:
5. Առաջարկությունը չի ընդունվել, քանի որ Նախագծի համաձայն՝ քննչական կոմիտեի ծառայողներին խրախուսելու և կարգապահական տույժի ենթարկելու իրավասությունը վերապահված է քննչական կոմիտեի նախագահին: Իսկ վերջինիս տեղեկալը նման լիազորություն կունենա միայն օրենքով սահմանված դեպքերում և կարգով քննչական կոմիտեի նախագահին փոխարինելիս:

6. Նախագծում կատարվել է համապատասխան փոփոխություն:
7. Առաջարկությունը չի ընդունվել, քանի որ 18-րդ հոդվածի բովանդակությունից հստակ է, որ վիճակահանությանը պետք է մասնակցեն քննչական կոմիտեի ծառայողները: Բացի այդ, գտնում ենք, որ առավել նպատակահարմար է կարգապահական հանձնաժողովի ղեկավարի ընտրության հարցի լուծումը թողնել հանձնաժողովի անդամների հայեցողությանը, քան ղեկավարի լիազորությունները օրենքով նախապես վերապահել քննչական կոմիտեի նախագահին:

8. Նախագծում կատարվել է համապատասխան փոփոխություն:
9. Առաջարկությունը չի ընդունվել, քանի որ պարզ չէ, թե ինչ հիմնավորմամբ է առաջարկվում քննչական կոմիտեի ծառայողների պաշտոնների  խմբերից հանել  կրտսեր պաշտոնների խումբը: 
10. Գտնում ենք, որ առանց արդարացման հիմքերի քրեական հետապնդումը դադարեցնելու մասին որոշման առկայությունը պետք է դիտվի որպես քաղաքացու համար քննչական կոմիտեում ծառայության անցնելը բացառող հանգամանք, ինչպես նաև ծառայողի՝ լիազորությունների դադարեցման հիմք՝ առանց որևէ բացառության:
Միաժամանակ նշենք, որ նույնաբովանդակ ձևակերպումներ են տրված նաև «Հատուկ քննչական ծառայության մասին» ՀՀ օրենքի համապատասխան դրույթներով: 

11. Կարծում ենք, որ անկախ հանցագործությունը դիտավորյալ կամ անզգուշությամբ կատարած լինելու հանգամանքից, հանցագործության համար դատապարտված անձին նախաքննություն իրականացնող պետական մարմնում ծառայության ընդունելը հիմնավորված չէ, ինչը համահունչ է նաև հատուկ քննչական ծառայությունում ծառայության անցնելու պայմանների հետ:
12. Առաջարկությունները չեն ընդունվել, քանի որ Նախագծի 22-րդ հոդվածի 2-րդ մասով քննչական կոմիտեի նախագահին հնարավորություն է տրված անհրաժեշտության դեպքում  քննչական կոմիտեի ծառայողների թեկնածությունների ցուցակում լրացումներ կատարելու համար տարվա ընթացքում հավակնորդների լրացուցիչ ստուգում անցկացնելու հանձնարարություն տալ:
Փաստաբանի, իրավաբանական գիտությունների թեկնածուի և իրավաբանական գիտությունների դոկտորի համար որպես պարտադիր պայման քրեաիրավական կամ քրեադատավարական մասնագիտացում ունենալը օրենքով նախատեսելը գտնում ենք ոչ նպատակահարամար, քանի որ գործնականում հնարավոր են դեպքեր, երբ անձը քրեաիրավական կամ քրեադատավարական մասնագիտացմամբ իրավաբանական գիտությունների գիտական աստիճան ձեռք բերելուց հետո, այնուհանդերձ, իր մասնագիտական գործունեությունն իրականացրած լինի իրավունքի որևէ այլ ճյուղի ոլորտում աշխատելով կամ` հակառակը:
Միաժամանակ հարկ է նկատել, որ Նախագծով առաջարկվող մոտեցումը համապատասխանում է «Դատախազության մասին» ՀՀ օրենքով նախատեսված՝ առանց որակավորման քննություն հանձնելու և ուսումնառության դասընթացներին մասնակցելու դատախազների թեկնածությունների ցուցակում ընդգրկվելու իրավասություն ունեցող անձանց ներկայացվող պահանջներին: 

13. Առաջարկությունը չի ընդունվել, քանի որ հիշատակվող դրույթը ներմուծված է «Հատուկ քննչական ծառայության մասին» ՀՀ օրենքից, ըստ որի՝ հատուկ քննչական ծառայության պետին նույնպես նշանակում է Հանրապետության Նախագահը՝ գլխավոր դատախազի ներկայացմամբ:
14. Նախագծի 27-րդ հոդվածը խմբագրվել է:
15. Առաջարկությունը ընդունվել է մասնակիորեն և Նախագծի 27-րդ հոդվածը շարադրվել է հետևյալ խմբագրությամբ.
«Հոդված 28. Քննչական կոմիտեի ծառայողների պաշտոններին համապատասխանող    կոչումները

 1. Քննչական կոմիտեի նախագահի պաշտոնին համապատասխանող կոչումը  արդարադատության գեներալ-լեյտենանտի կոչումն է: Քննչական կոմիտեի նախագահի տեղակալի պաշտոնին համապատասխանող կոչումը արդարադատության գեներալ-մայորի  կոչումն է:

2. Քննչական կոմիտեի նախագահի տեղակալի պաշտոնին համապատասխանող կոչումի վերին սահմանն արդարադատության գեներալ-մայորի կոչումն է: Քննչական կոմիտեի նախագահի տեղակալի պաշտոնին համապատասխանող կոչումի ստորին սահմանն արդարադատության գնդապետի կոչումն է:3. Բարձրագույն պաշտոնի երրորդ ենթախմբի և գլխավոր պաշտոնի առաջին ենթախմբի պաշտոններին համապատասխանող կոչումի վերին սահմանն արդարադատության գնդապետի կոչումն է: 

3. Գլխավոր պաշտոնի երկրորդ ենթախմբի պաշտոններին համապատասխանող կոչումի վերին սահմանը արդարադատության փոխգնդապետի կոչումն է: 

4. Գլխավոր պաշտոնի երրորդ ենթախմբի պաշտոններին համապատասխանող կոչումի վերին սահմանը արդարադատության մայորի կոչումն է: 

5. Առաջատար պաշտոնի առաջին և երկրորդ ենթախմբի  պաշտոններին համապատասխանող կոչումի վերին սահմանն արդարադատության կապիտանի կոչումն է: 

6. Առաջատար պաշտոնի երրորդ ենթախմբի և կրտսեր պաշտոնի առաջին ենթախմբի պաշտոններին համապատասխանող  կոչումի վերին սահմանն արդարադատության ավագ լեյտենանտի կոչումն է: 

7. Կրտսեր պաշտոնի երկրորդ և երրորդ ենթախմբի պաշտոններին համապատասխանող  կոչումի վերին սահմանն արդարադատության լեյտենանտի կոչումն է: 

8. Այլ մարմիններում հանրային ծառայություն անցած (աշխատած) և զինվորական կամ հատուկ կոչում (դասային աստիճան, որակավորման դաս) ունեցող անձանց քննչական կոմիտեում պաշտոնի նշանակելիս, նրանց զինվորական կամ հատուկ կոչումը (դասային աստիճանը, որակավորման դասը) համապատասխանեցվում է քննչական կոմիտեի ծառայողի կոչմանը: 

9. Զինվորական կամ հատուկ կոչումների (դասային աստիճանների, որակավորման դասերի) համապատասխանությունը սույն օրենքով սահմանված կոչումներին սահմանում է Հայաստանի Հանրապետության կառավարությունը:»:
16. Նախագծի 29-րդ հոդվածը խմբագրվել է առաջարկությանը համապատասխան:
17. Առաջարկությունը չի ընդունվել, քանի որ նշված հասկացությունները բնորոշելու համար էլ օրենքով նախատեսված է կարգապահական հանձնաժողովի առկայությունը, որը, ծառայողի կողմից կատարված կարգապահական խախտումը համադրելով դրա համար հիմք հանդիսացած կոնկրետ հանգամանքների հետ, պետք է գա համապատասխան եզրահանգման: Միաժամանակ նշենք, որ Նախագծի 33-րդ հոդվածի 2-րդ մասում «էական խախտումներ» բառակապակցություն առկա, չէ: Բացի այդ, նշված հոդվածը 4-րդ կետ չունի:
18. Առաջարկությունն ընդունվել է Նախագծի 35-րդ հոդվածի 1-ին մասում «նախագահի» բառից հետո «նախագահի տեղակալի» բառերը լրացնելու մասով, ինչպես նաև նույն հոդվածի 8-րդ մասում առկա «պաշտոնից ազատում» բառերը Նախագծի 34-րդ հոդվածի 1-ին մասի 6-րդ կետին համապատասխան փոխարինվել են «լիազորությունների դադարեցում» բառերով: 
Մնացած մասով առաջարկությունը չի ընդունվել, քանի որ կարգապահական հանձնաժողը ըստ էության կոչված է քննելու և որոշելու, թե կոնկրետ կարգապահական խախտման փաստն արդյոք առկա է և օրենքով նախատեսված կարգապահական տույժերից որին է այն համապատասխանում: Հակառակ դեպքում, անհրաժեշտություն կառաջանա օրենքով մանրամասնորեն նախատեսել, թե կոնկրետ որ կարգապահական խախտման դեպքում, որ կարգապահական տույժը պետք է կիրառվի՝ առանց կարգապահական հանձնաժողովի որոշման, ինչը անհիմն և անհարկի կծանրաբեռնի օրենքը:

Հետևաբար, առանձին կարգապահական տույժեր նշանակելու իրավասություն վերապահել քննչական կոմիտեի նախագահին՝ կարգապահական հանձնաժողովի նախօրոք կայացված որոշման բացակայության պայմաններում, գտնում ենք ոչ նպատակահարմար:

19. Գտնում ենք, որ քննչական կոմիտեի ծառայողների պարտադիր վերապատրաստման հարցում բացառություն պետք է նախատեսել միայն բարձրագույն պաշտոններ զբաղեցնող ծառայողների համար: 
20. Առաջարկությունը չի ընդունվել, քանի որ առաջարկվող կարգավորումները արդեն իսկ սահմանված է ՀՀ աշխատանքային օրենսգրքով և ռազմական կամ արտակարգ դրության իրավական ռեժիմը սահմանող համապատասխան օրենքներով,  հետևաբար Նախագծում դրանց անհարկի կրկնությունը գտնում ենք ոչ նպատակահարմար:
21. Առաջարկությունը չի ընդունվել, քանի որ, այդ հարցն ըստ էության կարգավորված է «Կրթության մասին» և «Բարձրագույն և հետբուհական մասնագիտական կրթության մասին» ՀՀ օրենքներով, որոնց ուսումնասիրությունից պարզ է դառնում, որ մասնագիտական կրթության իրավունքի սահմանափակումները պետք է նախատեսվեն օրենքով, մինչդեռ ներկայացված Նախագծով քննչական կոմիտեի ծառայողների համար նման սահմանափակում նախատեսված չէ: Հետևաբար, բարձրագույն ուսումնական հաստատություններում քննչական կոմիտեի ծառայողներին հեռակա ուսուցման իրավունք վերապահելու համար առանձին հոդված նախատեսելու անհրաժեշտություն չենք տեսնում: 
22. Նախագծում կատարվել է համապատասխան փոփոխություն:

23. Նախագծում կատարվել են համապատասխան փոփոխություններ և լրացումներ:
24. Առաջարկությունը չի ընդունվել, քանի որ քննչական կոմիտեի ծառայողների և նրանց ընտանիքի անդամների անվտանգությունն ակնհայտորեն առավել վտանգված է լինելու, քան մյուս քաղաքացիներինը՝ պայմանավորված քննչական կոմիտեի ծառայողների աշխատանքի բնույթով: 

Հետևաբար, կոմիտեի ծառայողների և նրանց ընտանիքի անդամների անվտանգության ապահովման լրացուցիչ երաշխիքների  օրենսդրորեն ամրագրումը գտնում ենք անհրաժեշտ պայման:
25. Առաջարկությունը չի ընդունվել, քանի որ քննչական կոմիտեի ծառայողների վարձատրությանը վերաբերող դրույթները Նախագծով համապատասխանեցված են հատուկ քննչական ծառայությունում ծառայողների վարձատրության չափորոշիչներին: 
26. Առաջարկությունը չի ընդունվել, քանի որ քննչական գործառույթ իրականցնող ծառայողներ հասկացության մեջ կարող են ներառվել նաև հետաքննություն իրականացնող մարմինները, որոնց օրենքով վերապահված է անհետաձգելի քննչական գործողություններ իրականացնելու իրավասություն, մինչդեռ քննչական կոմիտեն պետք է ստեղծվի Հայաստանի Հանրապետության կառավարությանն առընթեր Հայաստանի Հանրապետության ոստիկանության և պաշտպանության բնագավառի պետական լիազոր մարմնի քննչական մարմինների հենքի վրա:
27. Առաջարկությունն ընդունվել է մասնակիորեն և Նախագծում լրացվել է 54-րդ հոդված՝ հետևյալ բովանդակությամբ.
     «Հոդված 54. Ծառայության ստաժը հաշվարկելը
1. ՀՀ կառավարությանն առընթեր Հայաստանի Հայաստանի Հանրապետության ոստիկանության, պաշտպանության բնագավառի պետական լիազոր մարմնի քննիչներին և հետաքննիչներին քննչական կոմիտեի համապատասխան ստորաբաժանումներում նշանակելիս՝ ՀՀ ոստիկանությունում և ՀՀ պաշտպանության նախարարությունում նրանց ունեցած ծառայության ստաժը հաշվարկվում է քննչական կոմիտեում ծառայության ստաժի մեջ»:

1. Առաջարկությունը չի ընդունվել, քանի որ Նախագծի 28-րդ հոդվածի 24-րդ մասի 2-րդ կետով նախատեսված որոշումն ատեստավորման հանձնաժողովը կայացնում է թեստավորման և հարցազրույցի արդյունքներով: Մինչդեռ հնարավոր են դեպքեր, երբ ծառայողը հարցազրույցի փուլ չանցի՝ չկարողանալով հաղթահարել թեստավորման փուլը: Այդ իսկ պատճառով էլ, գտնում ենք, որ Նախագծի 42-րդ հոդվածի 1-ին մասի 5-րդ կետում տեղ գտած՝ uույն oրենքով նախատեuված ատեuտավորման արդյունքները ձևակերպումն առավել ընդգրկուն և ընդունելի է:
2. Առաջարկությունը չի ընդունվել, քանի որ Նախագծով արված կարգավորումներն իրենց մեջ ներառում են նաև առաջարկվող լրացումը:
1. Նախագծի 1-ին հոդվածը վերաշարադրվել է հետևյալ խմբագրությամբ.

«ՀՈԴՎԱԾ 1. «Հատուկ քննչական ծառայության մասին» Հայաստանի Հանրապետության 2007 թվականի նոյեմբերի 28-ի ՀՕ-255-Ն օրենքի 2-րդ հոդվածի 1-ին մասի 2-րդ պարբերությունում «որպես տուժող» բառերից հետո լրացնել «, ինչպես նաև ցանկացած այլ քրեական գործ, եթե դրա փաստական հանգամանքներով պայմանավորված` առկա է բազմակողմանի, լրիվ և օբյեկտիվ քննությունը երաշխավորելու անհրաժեշտություն»  բառերը։»:
1. Նախագծում կատարվել է համապատասխան լրացում:
2. Նախագծի 3-րդ հոդվածի 2-րդ մասը  վերաշարադրվել է հետևյալ խմբագրությամբ.

«2) 6-րդ մասի 2-րդ պարբերությունում «որպես տուժող» բառերից հետո լրացնել  «, ինչպես նաև ցանկացած այլ քրեական գործ, եթե դրա փաստական հանգամանքներով պայմանավորված` առկա է բազմակողմանի, լրիվ և օբյեկտիվ քննությունը երաշխավորելու անհրաժեշտություն» բառերը.»:
3. Նախագծի  3-րդ հոդվածի 4-րդ կետի նպատակը անորոշությունից խուսափելը և օրենսգրքում հստակություն մտցնելն է:

4. Հատուկ քննչական ծառայության ստեղծման նպատակը և բացառիկ լիազորությունն է քննել իշխանական լիազորություններով օժտված հատուկ սուբյեկտների իրենց պաշտոնեական դիրքի կապակցությամբ հանցակցությամբ կամ նրանց կատարված հանցագործությունները: Նման ինքնուրույն մարմնի ստեղծման նպատակը այն էր, որպեսզի համապատասխան մարմինները հնարավորություն չունենան քննելու իրենց աշխատակիցների կողմից կատարված հանցագործությունները կամ ազդելու քննության արդյունավետության վրա, որը հանդիսանում է ընդամենը բացառություն դատախազի կողմից ենթակայության հարցը որոշելու դեպքերի համար:

Ինչ վերաբերում է բացարկի ինստիտուտին, ապա դրա հետ հակասությունը բացակայում է, քանի որ ըստ նախագծի` ՀՔԾ ծառայողների վերաբերյալ քրեական գործերը ՀՔԾ քննիչները չեն քննելու: 

5. 3-րդ հոդվածի 6-րդ կետը համակարգային կապի մեջ է 3-րդ կետի 2-րդ կետի հետ։ Նոր մոտեցման համաձայն՝ հատուկ քննչական ծառայությանը կարող են հանձնվել իր հիմնական ենթակայությանը չվերաբերող գործեր միայն ՀՀ գլխավոր դատախազի որոշմամբ և միայն այն բացառիկ դեպքերում, երբ առկա է գործի հանգամանքների բազմակողմանի, լրիվ և օբյեկտիվ քննությունը երաշխավորելու անհրաժեշտություն՝ պայմանավորված տվյալ գործի փաստական հանգամանքներով։ 

1. Քննիչների ուսուցման մասով Ակադեմիայի խորհուրդը գործառույթներ չի իրականացնում, հետևաբար՝ դրա կազմում քննչական կոմիտեի ներկայացուցիչների առկայությունը նպատակահարմար չէ: Քննիչների մասով Ակադեմիայի խորհրդի վերապահված գործառույթները իրականացնում են համապատասխանաբար քննչական կոմիտեի նախագահը և հատուկ քննչական ծառայության պետը: 

2. Նախագծում կատարվել է համապատասխան փոփոխություն /տես՝ Նախագծի 12-րդ հոդվածի 5-րդ կետ/:

	ՀՀ պաշտպանության նախարարություն

/15.11.2013թ. 

ՊՆ1510-1975/
	«Հայաստանի Հանրապետության

 քննչական կոմիտեի մասին» 
Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝
1.  Հատկանշական է, որ ՀՀ պաշտպանության նախարարության քննչական ծառայության քննիչները հանդիսանում են զինծառայողներ և համաձայն ՀՀ քրեական դատավարության օրենսգրքի նախաքննություն են իրականացնում զինվորական ծառայության կարգի դեմ ուղղված, ինչպես նաև զորամասի տարածքում կատարված կամ ժամկետային զինվորական ծառայության զինծառայողներին կամ պաշտպանության բնագավառում պետական լիազոր մարմնում և կազմակերպություններում ծառայություն իրականցանող անձանց վերագրվող հանցագործությունների վերաբերյալ գործերով:  ՀՀ քրեական օրենսգրքի «Զինվորական ծառայության կարգի դեմ ուղղվածխ հանցագործություններ» 32-րդ գլուխը բաղկացած է 32 հոդվածից, որտեղ 19-ում որպես հանցակազմի պարտադիր որակյալ հատկանիշ է համարվում հանցագործությունը ռազմական դրության, պատերազմի ժամանակ կամ մարտի պարագայում կատարելը, ուստի նման իրադրության ժամանակ դեպքի վայր են հանդիսանում սահմանամերձ գոտում հակառակորդի դիրքերից ոչ մեծ հեռավորության վրա գտնվող տարածքները և ՀՀ պաշտպանության նախարարության քննչական ծառայության քննիչների դատավարական պարտականությունների մեջ է մտնում դեպքի վայր գնալը և անհետաձգելի քննչական գործողություններ կատարելը:
Հաշվի առնելով վերը նշվածը, ինչպես նաև այն հանգամանքը, որ օրենսդրական փաթեթով ներկայացված նախագծերով ՀՀ պաշտպանության նախարարության քննչական ծառայության քննիչները դադարելու են զինծառայող համարվելուց, ուստի գործնականում չի կարելի բացառել այն դեպքերը, երբ ոչ զինծառայող քննիչները կհրաժարվեն ռազմական դրության, պատերազմի ժամանակ կամ մարտի պարագայում մեկնել դեպքի վայր: Իսկ ՀՀ պաշտպանության նախարարության քննչական ծառայության քննիչները հանդիսանալով զինծառայողներ գտնվում են զինվորական ծառայության պարտականությունների կատարման մեջ և համաձայն զինված ուժերի կանոնագրքերի և կանոնադրությունների կրում են պատասխանատվություն՝ այդ թվում նաև քրեական, օժտված են զինվորական պարտականությունների կատարման խորը գիտակցմամբ, հոգեբանական արգելքների հաղթահարմամբ, զինվորական հարաբերություններում կայուն են և կշռադատված:

Հարկ է նշել նաև, որ պատմականորեն և առհասարակ շատ երկրներում հաշվի առնելով զինվորական ծառայության առանձնահատկությունները, այնպես է ձևավորվել, որ զինծառայողների կողմից կամ նրանց մասնակցությամբ կատարված հանցագործությունները հիմնականում քննվել և քննվում են զինվորական իրավապահ մարմինների կողմից, որի վառ օրինակն է հանդիսանում Ռուսաստանի Դաշնությունը:
2. Ելնելով զինված ուժերի տեղակայման կառուցվածքային յուրահատկություններից գտնում ենք, որ քննչական կոմիտեի համակարգում՝ քննչական կոմիտեի կենտրոնական մարմնի, Երևան քաղաքի քննչական վարչության, մարզային քննչական վարչությունների, ինչպես նաև քննչական դեպարտամենտի հետ միասին պետք է նախատեսվի զինվորական քննչական գլխավոր վարչությունը և կայազորային քննչական բաժինները: 
Զինվորական քննչական գլխավոր վարչության ստորաբաժանումներ պետք է համարվեն դրա վարչություններն ու բաժինները, իսկ կայազորային քննչական բաժինների ստորաբաժանումներ՝ քննչական բաժանմունքները և քննչական խմբերը: Այս դրույթները պետք է ամրագրվեն օրենքով:

Քննչական կոմիտեի զինվորական քննչական գլխավոր վարչության պետն ի պաշտոնե պետք է հանդիսանա քննչական կոմիտեի նախագահի տեղակալ, որին պաշտոնի պետք է նշանակի և ազատի ՀՀ Նախագահը՝ քննչական կոմիտեի նախագահի ներկայացմամբ: 

Առաջարկվող համակարգը համապատասխանում է «Դատախազության մասին» ՀՀ օրենքով նախատեսված ՀՀ զինվորական դատախազության համակարգին, ինչը հնարավորություն է տալիս առավել արդյունավետ իրականացնել քրեական դատավարության օրենսդրությամբ վերը նշված երկու մարմիններին վերապահված լիազորությունները:

3. Ընդհանուր առմամբ անհրաժեշտ ենք համարում նշել նաև, որ «ՀՀ քննչական կոմիտեի մասին» և «ՀՀ քննչական դեպարտամենտում պետական ծառայության մասին» ՀՀ օրենքների նախագծերը նպատակահարմար է շրջանառության մեջ դնել ՀՀ քրեական դատավարության նոր օրենսգրքի նախագծի հետ միասին, որպեսզի միասնական քննչական մարմնի կազմավորումն իրականացվի քրեական դատավարության նոր օրենսգրքի գործողության մեջ դնելու հետ միաժամանակ:

Վերոգրյալի հիման վրա առաջարկվում է «ՀՀ քննչական կոմիտեի մասին» և «ՀՀ քննչական դեպարտամենտում պետական ծառայության մասին» ՀՀ օրենքների, ինպես նաև ՀՀ մի շարք օրենսդրական ակտերում փոփոխություններ և լրացումներ կատարելու մասին ՀՀ օրենքների նախագծերի փաթեթները լրամշակել հաշվի առնելով վերը նշված հայեցակարգային դիտողություններն ու առաջարկությունները: 
«Հայաստանի Հանրապետության

 քննչական դեպարտամենտում պետական ծառայության մասին» 
Հայաստանի Հանրապետության 
օրենքի նախագծի (այսուհետ՝ Նախագիծ) վերաբերյալ՝
1. Հարկ ենք համարում նշել նաև, որ օրենքով նախատեսված «Քննչական դեպարտամենտ» անվանումը երկակի ըմբռնման տեղիք է տալիս և չի արտացոլում իր նշանակությունը: Գտնում ենք, որ անհրաժեշտ է օրենքում նախատեսել «ՀՀ քնչչական կոմիտեի դեպարտամենտ» անվանումը: Ընդ որում, ՀՀ քննչական կոմիտեի դեպարտամենտի կառուցվածքում անհրաժեշտ է նախատեսել զինվորական առանձնացված ստորաբաժանում՝ զինվորական հաստիքներով, քննչական կոմիտեի զինվորական քննչական գլխավոր վարչության գործառույթները ապահովելու նպատակով:


	1. Չի ընդունվել
2. Չի ընդունվել

3. Չի ընդունվել

1. Չի ընդունվել


	1. Գտնում ենք, որ անկախ զինվորական ծառայող համարվելու հանգամանքից, ստեղծվելիք քննչական կոմիտեի ծառայողները, լինելով հանրային ծառայության սուբյեկտեր, ի պաշտոնե պարտավոր են լինելու իրենց լիազորություններից բխող գործառույթներն իրականացնել՝ անկախ որևէ հանգամանքի, լինի դա ռազմական դրության, պատերազմի ժամանակ կամ մարտի պարագայում:
2. Առաջարկությունը չի ընդունվել, քանի որ զինվորական քննչական գլխավոր վարչության և կայազորային քննչական բաժինների անհրեժեշտություն չենք տեսնում, որովհետև Նախագծով նախատեսվում է քննչական կոմիտեի կենտրոնական մարմնի գլխավոր վարչությունների ստեղծումը, որոնց առկայությունն ըստ էության իրենում ներառում է զինվորական վարչությունը ևս, իսկ Նախագծի 13-րդ հոդվածի 1-ին մասում նշված է, որ քննչական կոմիտեի համակարգը ներառում է նաև զինվորական տարածքային քննչական բաժինները: 

3. «ՀՀ քննչական կոմիտեի մասին» և «ՀՀ քննչական դեպարտամենտում պետական ծառայության մասին» ՀՀ օրենքների նախագծերը ՀՀ քրեական նոր օրենսգրքի նախագծի հետ շրջանառության մեջ դնելը նպատակահարմար չենք գտնում, քանի որ կարծում ենք, որ դրանք միմյանց հետ փոխկապակցելը հիմնավորված չէ:
1. Գտնում ենք, որ «քննչական դեպարտամենտ» հասկացությունը որևէ երկըմբռնման կամ տարակարծությունների տեղիք չի տալիս, հետևաբար այն փոփոխության ենթարկելու անհրաժեշտություն չենք տեսնում: 

Իսկ դեպարտամենտի կառուցվածքը, համաձայն Նախագծի 7-րդ հոդվածի 2-րդ մասի, հաստատում է քննչական կոմիտեի նախագահը:



	Միասնական քննչական մարմնի կազմավորման իրավական ապահովման հանձնաժողով

/05.11.2013թ./
	«Հայաստանի Հանրապետության 

քննչական կոմիտեի մասին»
 Հայաստանի Հանրապետության 
օրենքի նախագծի
 (այսուհետ՝ Նախագիծ) վերաբերյալ՝
1. Նախագծի 3-րդ հոդվածի 2-րդ կետում տրված քննչական կոմիտեի ծառայություն հասկացությունը թերի է և անհրաժեշտ է լրացնել «գլխավոր վարչության պետ, բաժնի պետի տեղակալ, բաժանմունքի պետ, կարևորագույն գործերով ավագ քննիչ, կարևորագույն գործերով քննիչ,»:
2. Նախագծի 7-րդ հոդվածն անհրաժեշտ է սահմանել քննչական կոմիտեի խնդիրները հանձնաժողովի նախագծային տարբերակով /ներառելով քննարկվող նախագծի 5-րդ հոդվածը/: Նույն հոդվածի 3-րդ, 4-րդ մասերը կրկնում են Նախագծի 4-րդ հոդվածի բովանդակությունը:
3. Նախագծի 14-րդ հոդվածում լրացնել հետևյալ նոր կետ, ըստ որի քննչական կոմիտեի նախագահը խրախուսում կամ կարգապահական տույժի է ենթարկում քննչական կոմիտեի ծառայողներին:

4. Նախագծի 16-րդ հոդվածի 4-րդ կետում օգտագործվում է «կանոնադրություն» հասկացությունը, մինչդեռ պետք է լինի կանոնակարգ, քանի որ Կոմիտեի նախագահը  հաստատում է կանոնակարգը:

5. Նախագծի նախկին տարբերակում նախատեսված էր, որ կարգապահական հանձնաժողովի կազմում նշանակում է կատարում Հանրապետության Նախագահը, մինչդեռ Նախագծի փոփոխված տարբերակում նման լիազորությունը վերապահվել է ՀՀ արդարադատության նախարարին: Կարծում ենք նման մոտեցումն ընդունելի չէ, քանի որ ՀՀ արդարադատության նախարարությունը ոչ գործառութային, ոչ էլ ինստիտուցիոնալ  առումով առնչություն չունի Կոմիտեի հետ: Քննչական կոմիտեն գործադիր իշխանության մարմին չէ, ուստի գործադիր իշխանության այլ մարմնի կողմից կարգապահական հանձնաժողովում ներկայացված լինելը չունի որևէ հիմնավորում:

Բացի այդ, կարգապահական հանձնաժողովում ՀՀ արդարադատության նախարարության ներկայացուցչի առկայությունն ուղղակի հակասում է ՀՀ քննչական կոմիտեի անկախության և քննիչի  դատավարական ինքնուրույնության վրա, քանի որ Նախագծի փոփոխված տարբերակի 35-րդ հոդվածով քննչական կոմիտեի ծառայողի նկատմամբ կարգապահական վարույթի միջնորդությամբ կարգապահական հանձնաժողովին կարող է դիմել կարգապահական հանձնաժողովի որևէ անդամ, այդ թվում ՀՀ արդարադատության նախարարության ներակայացուցիչը:  

Առաջարկում ենք Նախագծի 18-րդ հոդվածի 2-րդ և 3-րդ մասերը շարադրել խմբագրությամբ. «Կարգապահական հանձնաժողովը բաղկացած է 4 անդամից: Հանձնաժողովի կազմի մեջ են մտնում ՀՀ Հանրային խորհրդի նախագահի (տարբերակ 2. կամ Երևանի պետական համալսարանի ռեկտորի) կողմից 3 տարի ժամկետով նշանակվող 1 իրավաբան, քննչական կոմիտեի նախագահի տեղակալներից մեկը՝ կոմիտեի նախագահի որոշմամբ, քննչական կոմիտեի նախագահի կողմից ներկայացված քննչական կոմիտեի 10 ծառայողներից վիճակահանությամբ ընտրվող 2 ծառայող: Կարգապահական հանձնաժողովի անդամները չեն կարող միաժամանակ լինել որակավորման հանձնաժողովի անդամներ:

3. Կարգապահական հանձնաժողովի նիստերը վարում է քննչական կոմիտեի նախագահի տեղակալը»: 

6.  Առաջարկվում է Նախագծի 20-րդ հոդվածի 1-ին մասից հանել կրտսեր պաշտոնները՝ այն ընդգրկելով առաջատար պաշտոններում՝ որպես 4-րդ ենթախումբ: Առաջարկն ընդունելու դեպքում համապատասխան փոփոխություններ պետք է կատարվեն նաև Նախագծի այլ հոդվածներում:
7.  Քննարկվել է այն հարցը, որ անհրաժեշտ է վերադառնալ Նախագծի նախնական տարբերակին, ըստ որի քննչական կոմիտեի ծառայողների համար սահմանվում են հետևյալ կոչումները՝ արդարադատության գեներալ-լեյտենանտ, արդարադատության գեներալ-մայոր, արդարադատության գնդապետ, արդարադատության փոխգնդապետ, արդարադատության մայոր, արդարադատության կապիտան, արդարադատության ավագ լեյտենանտ, արդարադատության լեյտենանտ: Նման կոչումների անհրաժեշտությունը հատկապես պայմանավորված  է զինվորական ծառայողների հետ հարաբերություններում:
8. Նախագծի 33-րդ հոդվածի 1-ին մասի 1-ին կետում «օրենքի» բառից հետո ավելացնել «նորմատիվ-իրավական այլ ակտերի» հասկացությունը:

9. Նախագծի 35-րդ հոդ. անհրաժեշտ է նախատեսել դրույթ այն մասին, որ ոչ բոլոր կարգապահական վարույթները պետք է լինեն կարգապահական հանձնաժողովի քննարկման առարկա: Կարծում ենք, որ այս դեպքում, երբ կարգապահական խախտումների համար, եթե նախատեսվում է զգուշացում, նկատողություն կամ խիստ նկատողություն, ապա այդ վարույթները չդառնալ կարգապահական հանձնաժողովի քննարկման առարկա:

10. Գործադիր իշխանության հետ ձեռք բերված համաձայնությամբ՝ պահուստային ֆոնդի մեծությունը հավասար է տվյալ տարվա պետական բյուջեի մասին օրենքով քննչական կոմիտեի ծառայողների և քննչական դեպարտամենտում ծառայողների աշխատավարձի միասնական ֆոնդի ոչ թե երկու, այլ հինգ տոկոսին, ուստի անհրաժեշտ է Նախագծի 53-րդ հոդվածի 3-րդ մասում «երկու» բառը փոխարինել «հինգ» բառով:

11. Նախագծի 1-ին կետում նախատեսված է, որ Կոմիտեի նախագահին նշանակում է Հանրապետության Նախագահը՝ Գլխավոր դատախազի ներկայացմամբ: Կարծում ենք նման մոտեցմամբ խաթարվում է քննչական կոմիտեի անկախության գաղափարը, այն պարագայում, երբ քննչական կոմիտեի ստեղծման հիմքում ընկած է քննչական մարմինների անկախության ապահովումը, այդ թվում դատախազությունից: Բացի այդ, ՀՀ Սահմանադրության 55-րդ հոդվածի համաձայն՝ ՀՀ Նախագահը օրենքով սահմանված դեպքերում նշանակում է պետական պաշտոնների: Օրենքը կարող է սահմանել միայն պետական պաշտոնի նշանակման դեպքը, սակայն օրենքով չի կարող նախատեսվել ՀՀ Նախագահի կողմից նշված սահմանադրական լիազորության իրականացումը սահմանափակող որոշակի պայմաններ: Կոմիտեի նախագահի թեկնածության առաջադրման պայմանը անիրավաչափ կերպով սահմանափակում է ՀՀ Նախագահի՝ ՀՀ Սահմանադրությամբ նախատեսված պաշտոններ նշանակելու հայեցողական լիազորությունը: ՀՀ Նախագահի կողմից պաշտոններ նշանակելու սահմանադրական լիազորության իրականացման օրենքով նախատեսված պայմանները կարող էին համարվել իրավաչափ, եթե ՀՀ Սահմանադրության 55-րդ հոդվածում նշվեր «օրենքով սահմանված դեպքերում և կարգով» արտահայտությունը: Ավելին, ՀՀ Սահմանադրությամբ ՀՀ գլխավոր դատախազի տեղակալների թեկնածությունները:
Բացի այդ, այն պետություններում, որտեղ առկա է քննչական կոմիտե, նրա նախագահին ուղիղ կարգով նշանակում է Հանրապետության Նախագահը: Այսպես, ՌԴ «Քննչական կոմիտեի մասին» օրենքի 13-րդ հոդվածի համաձայն՝ քննչական կոմիտեի նախագահը նշանակվում է պաշտոնի և ազատվում է նշանակված պաշտոնից ՌԴ նախագահի կողմից: Բելառուսի Հանրապետության «Քննչական կոմիտեի մասին» օրենքի 12-րդ հոդվածի համաձայն՝ Բելառուսի Հանրապետության Նախագահն պաշտոնի է նշանակում, կասեցնում է լիազորությունները և ազատում է նշանակված պաշտոնից քննչական կոմիտեի նախագահին, իսկ Մոլդովայի «Քննչական կոմիտեի մասին» օրենքի 13-րդ հոդվածի համաձայն՝ քննչական կոմիտեի նախագահը նշանակվում է պաշտոնի և ազատվում է նշանակված պաշտոնից Մոլդովայի նախագահի կողմից՝ վարչապետի  ներկայացմամբ: 

12. Առաջարկում ենք քննչական կոմիտեի նախագահի պաշտոնային դրույքաչափը որոշել ՀՀ վճռաբեկ դատարանի նախագահի պաշտոնային դրույքաչափի 80 տոկոսով:

13. Առաջարկում ենք 56-րդ հոդվածի 4-րդ մասում հստակեցնել, որ անցումային փուլում քննչական կոմիտեի ծառայողներն ատեստավորում են անցնում սույն օրենքի 39-րդ հոդվածի 10-ից 18-րդ կետերով սահմանված կարգով: Հակառակ մոտեցման պարագայում կառաջանա հակասական իրավիճակ՝ անցումային փուլի և ընթացիկ ատեստացիայի իրավիճակների միջև:

14. Առաջարկում ենք Նախագծի 57-րդ հոդվածում սահմանել, որ քննչական կոմիտեի ծառայողների առաջին ատեստավորումը անցկացվում է սույն օրենքն ուժի մեջ մտնելուց ութ ամսվա ընթացքում, իսկ 58-րդ հոդվածում սահմանել, որ քննչական կոմիտեի որակավորման և կարգապահական հանձնաժողովները կազմավորվում են սույն օրենքն ուժի մեջ մտնելուց երեք ամսվա ընթացքում:

15. Նկատի ունենալով, որ ՀՀ քր. դատ. Նոր օր-ի ընդունման պարագայում հետաքննության մարմնի հետաքննիչները ձեռք են բերելու քննիչի կարգավիճակ, ուստի առաջարկում ենք Նախագծի 54-րդ հոդվածի 14-րդ կետում «քննիչի» բառից հետո ավելացնել «հետաքննիչի» բառը: 

16. Ծառայության ստաժների հաշվարկման որոշակիությունն ապահովելու նպատակով առաջարկում ենք անցումային դրույթներում ավելացնել նոր հոդված՝ հետևյալ բովանդակությամբ.

«Հոդված ՀՀ ոստիկանության, պաշտպանության նախարարության ծառայողների ծառայության ստաժն հաշվարկելը

1. ՀՀ պաշտպանության նախարարության, ՀՀ ոստիկանության ծառայողներին քննչական կոմիտեի համապատասխան ստորաբաժանումներում նշանակելիս՝ ՀՀ պաշտպանության նախարարությունում, ՀՀ ոստիկանությունում նրանց ունեցած ծառայության ստաժը հաշվարկվում է քննչական կոմիտեում ծառայության ստաժի մեջ»:
«Արդարադատության ակադեմիայի մասին» ՀՀ օրենքում փոփոխություններ և 

լրացումներ կատարելու մասին»
 Հայաստանի Հանրապետության 
օրենքի նախագծի
 (այսուհետ՝ Նախագիծ) վերաբերյալ՝

1. Նախագծում դրված է այն գաղափարը, որ արդարադատության ակադեմիայի խորհուրդը քննիչների թեկնածությունների ցուցակում գտնվող անձանց, քննիչների, քննչական դեպարտամենտի պետական ծառայողների մասով իրականացնում է նույն լիազորությունները, ինչ դատական մարմինների և դատախազության մասով: Նման մոտեցումն ընդունելի չէ այն պարզ պատճառով, որ ակադեմիայի խորհրդում ՀՀ քննչական կոմիտեն չունի ներկայացուցիչներ, ուստի նման պարագայում ակադեմիայի խորհրդին ՀՀ քննչական կոմիտեի մասով չի կարող որևէ գործառույթ վերապահվել: Ավելին, Նախագծում սահմանված է, որ ՀՀ քննչական կոմիտեի մասով ուսուցումը Ակադեմիայում ֆինանսավորվում է Հայաստանի Հանրապետության քննչական կոմիտեի կողմից: Նման կարգավորումից բխում է, որ ՀՀ քննչական կոմիտեն պարզապես պատվիրում է ՀՀ արդարադատության ակադեմիային կազմակերպել ուսուցում: Կարծում ենք, որ ՀՀ քննչական կոմիտեի մասով ակադեմիայի խորհրդի լիազորությունները պետք է վերապահել ՀՀ քննչական կոմիտեի որակավորման և կարգապահական հանձնաժողովներին: Նաման մոտեցման տրամաբանության հիմքում ընկած է այն հանգամանքը, որ որակավորման հանձնաժողովում ընդգրկված են իրավաբան գիտնականներ, ովքեր առավել արդյունավետ կերպով կարող են քննարկել ակադեմիայում քննչական կոմիտեի մասով ուսուցման կազմակերպման ընթացակարգերը: Այսպես, առաջարկում ենք «Արդարադատության ակադեմիայի մասին» ՀՀ օրենքում նախատեսել դրույթ հետևյալ բովանդակությամբ.

«ՀՈԴՎԱԾ Քննչական կոմիտեի որակավորման և  կարգապահական հանձնաժողովների լիազորությունները քննիչների թեկնածությունների ցուցակում գտնվող անձանց, քննիչների, քննչական դեպարտամենտի պետական ծառայողների ուսուցման ոլորտում

1. Քննիչների թեկնածությունների ցուցակում գտնվող անձանց, քննիչների, քննչական դեպարտամենտի պետական ծառայողների ուսուցման մասով ՀՀ քննչական կոմիտեի որակավորման հանձնաժողովը.
1) Ռեկտորի ներկայացմամբ հաստատում է Ակադեմիայի կրթական չափորոշիչները, ուսուցման ծրագրերը, դրանց իրականացման կարգերը և ժամանակացույցերը.

2) Ռեկտորի ներկայացմամբ հաստատում է ունկնդիրների մասնագիտական պատրաստման ընթացքում փորձաշրջանի գնահատման չափանիշները, փորձաշրջանի բովանդակության նվազագույն պահանջները, փորձաշրջանից հետո ներկայացվող հաշվետվության և գրավոր գնահատագրի ձևերը.
3) Ռեկտորի ներկայացմամբ հաստատում է Ակադեմիայում քննությունների անցկացման կարգն ու պայմանները, ունկնդրի գիտելիքների գնահատման և քննական միավորների հաշվարկման կարգը, քննությունների անցկացման ժամանաակցույցը, գիտելիքների ստուգման եղանակների, քննական հարցերի կառուցվածքի և բովանդակության նվազագույն պահանջները, քննության արդյունքների բողոքարկման կարգը.

4) սահմանում է գնահատման հանձնաժողովի անդամների վարձատրության կարգն ու պայմանները.

5) սույն օրենքով սահմանված կարգով որոշում է կայացնում դատավորների կամ դատախազների թեկնածությունների ցուցակից ունկնդրին հանելու միջնորդությամբ ՀՀ քննչական կոմիտեի նախագահին դիմելու վերաբերյալ.

6) Ռեկտորի ներկայացմամբ քննարկում և լուծում է ունկնդրին տարկետում տրամադրելու հարցը.

7) Ռեկտորի ներկայացմամբ սահմանում է վերապատրաստման և լրացուցիչ վերապատրաստման խմբերում ընդգրկվող ունկնդիրների առավելագույն թվաքանակը:

2. ՀՀ քննչական կոմիտեի կարգապահական հանձնաժողովը քննիչների թեկնածությունների ցուցակում գտնվող անձանց, քննիչների, քննչական դեպարտամենտի պետական ծառայողների մասով Ռեկտորի ներկայացմամբ քննարկում և լուծում է ունկնդիրների նկատմամբ սույն օրենքի 16-րդ հոդվածի 2-րդ մասով նախատեսված կարգապահական տույժեր կիրառելու հարցը»: 

2. Քննարկման կարիք ունի նաև ՀՀ քննչական կոմիտեի մասով ուսուցման ֆինանսավորման և քննիչների թեկանծությունների ցուցակում գտնվող անձանց կրթաթոշակի հետ կապված հարցերը:

	1. Ընդունվել է մասնակիորեն 

2. Ընդունվել է մասնակիորեն
3.Ընդունվել է

4. Ընդունվել է
5. Ընդունվել է մասնակիորեն
6. Չի ընդունվել

7. Չի ընդունվել

8. Չի ընդունվել է  
9. Չի ընդունվել

10. Ընդունվել է
11. Չի ընդունվել

12. Չի ընդունվել

13. Ընդունվել է 
14. Չի ընդունվել
15. Ընդունվել է       
16. Ընդունվել է մասնակիորեն
1. Ընդունվել է

2. Չի ընդունվել


	1. Առաջարկությունն ընդունվել է մասնակիորեն և Նախագծում կատարվել է համապատասխան լրացում, միաժամանակ մեր կողմից քննչական կոմիտեում ծառայող հասկացության մեջ ներառվել են նաև քննչական կոմիտեի կենտրոնական մարմնի գլխավոր վարչության, վարչությունների պետերը և նրանց տեղակալները, քննչական կոմիտեի նախագահի օգնականը, քննչական կոմիտեի նախագահին առընթեր հատկապես կարևոր գործերով ավագ քննիչները, բաժնի պետի տեղակալը,  բաժանմունքի պետը: 

2. Առաջարկությունը ընդունվել է մասնակիորեն և Նախագծի 7-րդ հոդվածի 3-5-րդ մասերը հանվել են:

Մնացած մասով առաջարկությունը չի ընդունվել, քանի որ Նախագծի «Քննչական կոմիտեի լիազորությունները» վերտառությամբ 7-րդ հոդվածով ըստ էության սահմանված են քննչական կոմիտեի խնդիրներն ու գործառույթները:

3. Նախագծում կատարվել է համապատասխան լրացում:

4. Նախագծում կատարվել է համապատասխան լրացում:

5. Առաջարկությունն ընդունվել է միայն քննչական կոմիտեի կարգապահական հանձնաժողովում ՀՀ արդարադատության նախարարության ներկայացուցչի մասով և այդ դրույթը հանվել է նախագծից: ՀՀ արդարադատության նախարարության ներկայացուցչի փոխարեն կարգապահական հանձնաժողովի կազմում ընդգրվող քննչական կոմիտեի՝ վիճակահանությամբ ընտրվող երկու ծառայողների թիվը փոխարինվել է երեքով: 

Մնացած մասով առաջարկությունը չի ընդունվել, քանի որ ՀՀ հանրային խորհրդի նախագահին կամ Երևանի պետական համալսարանի ռեկտորին քննչական կոմիտեի կարգապահական հանձնաժողովի անդամ նշանակելու իրավասություն վերապահելը նպատակահարմար չենք գտնում:
Բացի այդ, քննչական կոմիտեի նախագահի տեղակալին կարգապահական հանձնաժողովի նիստերը վարելու հնարավորություն տալու անհրաժեշտություն չենք տեսնում, քանի որ գտնում ենք, հանձնաժողովի ղեկավարին ընտրելու իրավունքը հանձնաժողովի անդամներին վերապահելն առավել հիմնավորված է: 

6. Առաջարկությունը չի ընդունվել, քանի որ պարզ չէ, թե ինչ հիմնավորմամբ է առաջարկվում քննչական կոմիտեի ծառյողների պաշտոնների խմբերից հանել կրտսեր պաշտոնների խումբը՝ այն ներառելով առաջատար պաշտոններում՝ որպես 4-րդ ենթախումբ:
7. Առաջարկությունը չի ընդունվել, քանի որ քննչական կոմիտեի ծառայողների կոչումները նախատեսվել են՝ հիմք ընդունելով հատուկ քննչական ծառայության ծառայողների կոչումները:
8. Օրենքից բացի նորմատիվ-իրավական այլ ակտերի պահանջները խախտելու դեպքում քննչական կոմիտեի ծառայողին կարգապահական պատասխանատվության ենթերկելու հիմք նախատեսելը գտնում ենք ոչ նպատակահարմար:
9. Առաջարկությունը չի ընդունվել, քանի որ կարգապահական հանձնաժողը ըստ էության կոչված է քննելու և որոշելու, թե կոնկրետ կարգապահական խախտման փաստն արդյոք առկա է և օրենքով նախատեսված կարգապահական տույժերից որին է այն համապատասխանում: Հակառակ դեպքում, անհրաժեշտություն կառաջանա օրենքով մանրամասնորեն նախատեսել, թե կոնկրետ որ կարգապահական խախտման դեպքում, որ կարգապահական տույժը պետք է կիրառվի՝ առանց կարգապահական հանձնաժողովի որոշման, ինչը անհիմն և անհարկի կծանրաբեռնի օրենքը:
Հետևաբար, առանձին կարգապահական տույժեր նշանակելու իրավասություն վերապահել քննչական կոմիտեի նախագահին՝ կարգապահական հանձնաժողովի նախօրոք կայացված որոշման բացակայության պայմաններում, գտնում ենք ոչ նպատակահարմար:
10. Նախագծում կատարվել է համապատասխան փոփոխություն:
11. Առաջարկությունը չի ընդունվել, քանի որ հիշատակվող դրույթը ներմուծված է «Հատուկ քննչական ծառայության մասին» ՀՀ օրենքից, ըստ որի՝ ՀՀ հատուկ քննչական ծառայության պետին նույնպես պաշտոնի նշանակում է ՀՀ Նախագահը՝ ՀՀ գլխավոր դատախազի ներկայացմամբ:

12. Առաջարկությունը չի ընդունվել, քանի որ քննչական կոմիտեի նախագահի պաշտոնային դրույքաչափը ՀՀ հատուկ քննչական ծառայության պետի պաշտոնային դրույքաչափին հավասարեցնելը գտնում ենք առավել նպատակահարմար:

13. Նախագծում կատարվել է համապատասխան լրացում:
14. Առաջարկությունը չի ընդունվել, քանի որ առաջարկվող ժամկետներն արդեն իսկ սահմանված են Նախագծի համապատասխան հոդվածներով:
15. Նախագծում կատարվել  է համապատասխան լրացում:
16. Նախագծում լրացվել է 54-րդ հոդված՝ հետևյալ բովանդակությամբ.
«Հոդված 54. Ծառայության ստաժը հաշվարկելը
1. ՀՀ կառավարությանն առընթեր Հայաստանի Հայաստանի Հանրապետության ոստիկանության, պաշտպանության բնագավառի պետական լիազոր մարմնի քննիչներին և հետաքննիչներին քննչական կոմիտեի համապատասխան ստորաբաժանումներում նշանակելիս՝ ՀՀ ոստիկանությունում և ՀՀ պաշտպանության նախարարությունում նրանց ունեցած ծառայության ստաժը հաշվարկվում է քննչական կոմիտեում ծառայության ստաժի մեջ:»:

1. Նախագծի 4-րդ և մի շարք այլ հոդվածներում կատարվել են համապատասխան փոփոխություններ:
2. Ներկայացված առաջարկությունը քննարկվել է և, հաշվի առնելով  համապատասխան ֆինանսական միջոցների բացակայությունը, գտնում ենք, որ քննիչների թեկանծությունների ցուցակում գտնվող անձանց կրթաթոշակի հետ կապված դրույթներ նախատեսելը ներկա փուլում նպատակարմար չէ:
Ինչ վերաբերում է ՀՀ քննչական կոմիտեի մասով ուսուցման ֆինանսավորման հարցին, ապա տեղեկացնում ենք, որ փաթեթով ներկայացված «Արադարադատության ակադեմիայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծով այդ հարցը կարգավորված է, ըստ որի՝ քննիչների թեկնածությունների ցուցակում գտնվող անձանց, քննիչների, քննչական դեպարտամենտի պետական ծառայողների ուսուցումը քննչական կոմիտեի մասով ֆինանսավորվելու է քննչական կոմիտեի կողմից /տես՝ Նախագծի 2-րդ հոդվածի 2-րդ կետ/: 
Հետևաբար, այդ հարցի լրացուցիչ քննարկման անհրաժեշտություն չենք տեսնում:


	ՀՀ հատուկ քննչական ծառայություն 
/07.11.2013թ.,

 թիվ 18-ը-13/
	«Հատուկ քննչական ծառայության մասին Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ՝
1. Առաջարկում ենք օրենքը վերնագրել Հայաստանի Հանրապետության օրենքը «Հատուկ քննչական ծառայության մասին Հայաստանի Հանրապետության օրենքում փոփոխություններ կատարելու մասին», քանի որ Նախագծով նախատեսված է օրենքում մի քանի լրացումներ կատարել:

2. Նախագծի 1-ին հոդվածը շարադրել հետևյալ խմբագրությամբ.

«ՀՈԴՎԱԾ 1. «Հատուկ քննչական ծառայության մասին» Հայաստանի Հանրապետության 2007 թվականի նոյեմբերի 28-ի ՀՕ-255-Ն օրենքի 2-րդ հոդվածի 1-ին մասի 2-րդ պարբերությունը «որպես տուժող» բառերից հետո լրացնել «ինչպես նաև իրենց բնույթով առավել բարդ քրեական գործեր» բառերով:

3. Նկատի ունենալով, որ Նախագծով նախատեսված է, որ հատուկ քննչական ծառայության պետն ունի իրեն առընթեր հատկապես կարևոր գործերի ավագ քննիչներ, առաջրկում ենք՝

ա) Նախագծի 2-րդ հոդվածի 1-ին մասը շարադրել հետևյալ խմբագրությամբ.
«1) 1-ին կետը շարադրել հետևյալ խմբագրությամբ՝ 

«1) հատուկ քննչական ծառայության ծառայող՝ հատուկ քննչական ծառայության պետը, նրա տեղակալները, հատուկ քննչական ծառայության պետին առընթեր հատկապես կարևոր գործերի ավագ քննիչները, հատուկ քննչական ծառայության վարչությունների պետերը, նրանց տեղակալները, հատկապես կարևոր գործերի ավագ քննիչները և հատկապես կարևոր գործերի քննիչները.»:

բ) Նախագծի 3-րդ հոդվածը շարադրել հետևյալ խմբագրությամբ՝ 

«ՀՈԴՎԱԾ 3. Օրենքի 5-րդ հոդվածի 1-ին մասում՝ 

1) 1-ին կետում «տեղակալ» բառը փոխարինել «տեղակալներ» բառով.

2) 2-րդ կետը «պաշտոններ՝» բառից հետո լրացնել «-հատուկ քննչական ծառայության պետին առընթեր հատկապես կարևոր գործերի ավագ քննիչներ.» և «-վարչության պետեր և նրանց տեղակալներ.» բառերով»:

գ) Նախագծի 4-րդ հոդվածը շարադրել հետևյալ խմբագրությամբ՝

«ՀՈԴՎԱԾ 4. Օրենքի 7-րդ հոդվածը լրացնել 2.1-րդ և 2.2-րդ մասերով՝ հետևյալ բովանդակությամբ.

«2.1 Հատուկ քննչական ծառայության պետին առընթեր հատկապես կարևոր գործերի ավագ քննիչ և վարչության պետ կարող է նշանակվել այն անձը, ով մինչև նշանակումը զբաղեցրել է հատուկ քննչական ծառայության գլխավոր կամ առաջատար խմբերի պաշտոններ կամ ունի դատախազի կամ քննիչի առնվազն 6 տարվա ստաժ: 

2.2 Հատուկ քննչական ծառայության վարչության պետի տեղակալ կարող է նշանակվել այն անձը, ով մինչև նշանակումը զբաղեցրել է հատուկ քննչական ծառայության գլխավոր կամ առաջատար խմբերի պաշտոններ կամ ունի դատախազի կամ քննիչի առնվազն 5 տարվա ստաժ:»:

4. Քանի որ «Հատուկ քննչական ծառայության մասին» ՀՀ օրենքի 16-րդ հոդվածը վերաբերում է հատուկ քննչական ծառայության ծառայողների գործունեության նկատմամբ վերահսկողութայնը և լիազորություններին, միաժամանակ հատուկ քննչական ծառայության ծառայողների պաշտոնների դասակարգումից ելնելով, առաջարկում ենք Նախագծի 5-րդ հոդվածը շարադրել հետևյալ խմբագրությամբ՝
«ՀՈԴՎԱԾ 5. Օրենքի 16-րդ հոդվածը լրացնել հետևյալ բովանդակությամբ՝ նոր՝ 5-րդ և 6-րդ մասերով՝ 

5. Հատուկ քննչական ծառայության պետին առընթեր հատկապես կարևոր գործերի ավագ քննիչները ծառայության պետի հանձնարարությամբ իրականացնում են նախաքննություն հատկապես կարևոր գործերով.
6. Հատուկ քննչական ծառայության վարչության պետը ղեկավարում է վարչության աշխատանքները: Հատուկ քննչական ծառայության վարչության  պետը կարող է ունենալ տեղակալներ, ովքեր փոխարինում են հատուկ քննչական ծառայության վարչության պետին վերջինիս բացակայության ժամանակահատվածում, ինչպես նաև վարչության պետի հանձնարարությամբ ապահովում են նրա լիազորությունների իրականացումը:»: 

5. Նախագծի 6-րդ հոդվածում «հինգ» բառը փոխարինել «երկու» բառով:

6. Նկատի ունենալով, որ անհրաժեշտ է հատուկ քննչական ծառայողներին շնորհվող դասային աստիճանները համապատասխանեցնել ՀՀ քննչական կոմիտեի ծառայողներին «Հայաստանի Հանրապետության քննչական կոմիտեի մասին» ՀՀ օրենքի նախագծով նախատեսված դասային աստիճաններին, առաջարկում ենք «Հատուկ քննչական ծառայության մասին» ՀՀ օրենքում կատարել նաև հետևյալ փոփոխությունները.

ա) 13-րդ հոդվածում՝ 

«1) 1-ին մասը շարադրել հետևյալ խմբագրությամբ.

1. Հատուկ քննչական ծառայության ծառայողներին շնորհվում են հետևյալ դասային աստիճանները.

1) արդարադատության երկրորդ դասի պետական խորհրդական,

2) արդարադատության երրորդ դասի պետական խորհրդական,

3) արդարադատության առաջին դասի խորհրդական,

4) արդարադատության երկրորդ դասի խորհրդական,

5) արդարադատության երրորդ դասի խորհրդական,

6) առաջին դասի խորհրդական,

7) երկրորդ դասի խորհրդական, 

8) երրորդ դասի խորհրդական:

2) 3-րդ մասը շարադրել հետևյալ խմբագրությամբ.

3. Արդարադատության երկրորդ դասի պետական խորհրդական և արդարադատության երրորդ դասի պետական խորհրդական դասային աստիճանները շնորհում է Հայաստանի Հանրապետության Նախագահը:»:

բ) 14-րդ հոդվածի 1-ին մասը շարադրել հետևյալ խմբագրությամբ.
«1. Հատուկ քննչական ծառայության պետի դասային աստիճանի վերին սահմանն արդարադատության երկրորդ դասի պետական խորհրդականի դասյին աստիճանն է, իսկ հատուկ քննչական ծատայության պետի տեղակալներինը՝ արդարադատության երրորդ դասի պետական խորհրդականի դասային աստիճանը.»:

«Հայաստանի Հանրապետության քրեական դատավարության օրենսգրքում փոփոխություններ կատարելու մասին» ՀՀ օրենքի նախագծի վերաբերյալ՝

1. «Հատուկ քննչական ծառայության մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի 1-ին հոդվածում փոփոխություն կատարելու վերաբերյալ առաջարկությանը համապատասխան, առաջարկում ենք «Հայաստանի Հանրապետության քրեական դատավարության օրենսգրքում փոփոխություններ կատարելու մասին» ՀՀ օրենքի նախագծի 3-րդ հոդվածի 2-րդ մասը շարադրել հետևյալ խմբագրությամբ՝

«2) 6-րդ մասի 2-րդ պարբերությունը «որպես տուժող» բառերից հետո լրացնել «ինչպես նաև իրենց բնույթով առավել բարդ քրեական գործեր» բառերով:»:

«Պետական կենսաթոշակների մասին Հայաստանի Հանրապետության օրենքում փոփոխություն և լրացում կատարելու մասին» և «Զինծառայողների և նրանց ընտանիքների անդամների սոցիալական ապահովության մասին Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքների նախագծերի վերաբերյալ՝
«Հատուկ քննչական ծառայության մասին» ՀՀ օրենքի 27-րդ հոդվածը սահմանում է, որ ծառայության ծառայողի սոցիալական և կենսաթոշակային ապահովությունն իրականացվում է զինծառայողների սոցիալական ապահովության վերաբերյալ ՀՀ օրենսդրությամբ սահմանված կարգով:

Նույն օրենքի 28-րդ հոդվածի 1-ին մասի 3-րդ կետն էլ սահմանում է, որ ծառայության ծառայողներին երաշխավորվում է նաև ծառայողական պարտականությունները կատարելիս զոհվելու դեպքում նրանց ընտանիքի անդամներին կամ նրանց խնամքի տակ գտնվող անձանց, ինչպես նաև նրանց հաշմանդամ դառնալու, հիվանդության կամ մարմնական վնասվածք ստանալու դեպքում նպաստների վճարում՝ զինծառայողների սոցիալական ապահովության վերաբերյալ ՀՀ օրենսդրությամբ սահմանված կարգով:

Զինծառայողների կենսաթոշակային և սոցիալական ապահովությանն առնչվող հարցերը կարգավորվում են «Պետական կենսաթոշակների մասին» և «Զինծառայողների և նրանց ընտանիքների սոցիալական ապահովության մասին» ՀՀ օրենքներով և դրանց հիման վրա ընդունված այլ իրավական ակտերով, սակայն նշված օրենքներում և մյուս իրավական ակտերում հատուկ քննչական ծառայության ծառայողներին զինվորական կենսաթոշակի իրավունք ունեցող անձանց թվում չընդգրկվելու, այսինքն՝ օրենսդրական բացի պատճառով մինչ օրս լուծված չէ երկարատև ծառայության կենսաթոշակի անցնելու կապակցությամբ աշխատանքից ազատված ՀՀ հատուկ քննչական ծառայության նախկին ծառայողներին կենսաթոշակ նշանակելու հարցը;

Հաշվի առնելով հարցի հրատապությունն ու խնդրի կարևորությունը, և նկատի ունենալով, որ ներկայացված փաթեթով նախատեսվում է փոփոխություններ և լրացումներ կատարել նաև «Պետական կենսաթոշակների մասին» և «Զինծառայոների և նրանց ընտանիքների անդամների սոցիալական ապահովության մասին» ՀՀ օրենքներում, առաջարկում ենք՝

1. «Պետական կենսաթոշակների մասին Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծի 1-ին հոդվածը շարադրել հետևյալ խմբագրությամբ. 

«ՀՈԴՎԱԾ 1. «Պետական կենսաթոշակների մասին» հայաստանի Հնարապետության 2010 թվականի դեկտեմբերի 22-ի ՀՕ-243-Ն օրենքի 17-րդ հոդվածի 1-ին մասի 1-ին կետը «մարմինների» բառից հետո լրացնել «, հատուկ քննչական ծառայության, Հայաստանի Հանարապետության քննչական կոմիտեի» բառերով:»:

2. «Զինծառայողների և նրանց ընտանիքների անդամների սոցիալական ապահովության մասին Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի նախագծի 1-ին հոդվածը շարադրել հետևյալ խմբագրությամբ.

«ՀՈԴՎԱԾ 1. «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության 1998 թվականի հոկտեմբերի 27-ի ՀՕ-258 օրենքի 2-րդ հոդվածում «ներքին գործերի» բառերը փոխարինել «ոստիկանության» բառով, իսկ «մարմինների» բառից հետո լրացնել «, հատուկ քննչական ծառայության, Հայաստանի Հանրապետության քննչական կոմիտեի» բառերով:»: 
«Արդարադատության ակադեմիայի մասին» Հայաստանի Հանրապետության  օրենքում լրացումներ և փոփոխություն կատարելու մասին» ՀՀ օրենքի նախագծի վերաբերյալ՝

«Արդարադատության ակադեմիայի մասին» Հայաստանի Հանրապետության  օրենքում լրացումներ և փոփոխություն կատարելու մասին» ՀՀ օերնքի նախագծով (այսուհետ՝ Նախագիծ) նախատեսվում է, որ քննիչների վերապատրաստումը, ինչպես նաև հատուկ միջոցների և հրազենի գործադրման  ունակություններին ուսուցանելու կազմակերպոեւմն իրականացնելու է Արդարադատության ակադեմիան:

 ՀՀ հատուկ քննչական  ծառայության մասին ՀՀ օրենքի 24-րդ հոդվածի համաձայն՝ հատուկ քննչական ծառայության գլխավոր և առաջատար խբմերի պաշտոններ զբաղեցնող ծառայողները առնվազն 3 տարին մեկ ենթակա են պարտադիր վերապատրաստման, իսկ  վերապատրաստում և հատուկ ուսուցում անցնելու կարգն ու պայմանները սահմանում է Հատուկ քննչական ծառայության պետը:

 Վերոգրյալից ելնելով, ինչպես նաև հատուկ քննչական ծառայության համապատասխան ծառայողների վերապատրաստումը և հատուկ ուսուցումն անցնելու կարգն ու պայմանները սահմանելու և կազմակերպելու նպատակով առաջարում ենք՝

1. Նախագծի 11-րդ հոդվածի 2-րդ մասին 4.1 կետում «քննչական կոմիտեի նախագահը» բառից հետո լրացնել  «և  ՀՀ հատուկ քննչական ծառայության պետը»  բառերով,  «է ներկայացնում» բառերը փոխարինել «են ներկայացնում» բառերով, իսկ «քննչական կոմիտեի նախագահին»  բառերից հետո  լրացնել «և ՀՀ հատուկ քննչական ծառայության պետին» բառերով:

2. Նախագծի 11-րդ  հոդվածի 2-րդ մասի  5.1 կետում «քննչական կոմիտեի նախագահը» բառերից հետո լրացնել  « և ՀՀ հատուկ  քննչական ծառայության պետը », «է ներկայացնում իր»  բառերը փոխարինել « են  ներկայացնում իրենց » բառերով, իսկ «պետք է. բառից առաջ լրացնել «և ՀՀ հատուկ քննչական ծառայության պետը» բառերով, ինչպես նաև «ներկայացնի» բառը փոխարինել «ներկայացնեն » բառով:

3. Նախագծի 12-րդ հոդվածում կատարել հետևյալ լրացումները.

1) 1-ին մասը «քննչական կոմիտե» բառից հետո լրացնել «ՀՀ հատուկ քննչական ծառայություն» բառերով.

2) 2-րդ մասը «քննչական կոմիտեն՝ քննիչների ու քննչական դեպարտամենտում պետական ծառայողների մասով» բառերից հետո լրացնել «ՀՀ հատուկ քննչական ծառայությունը՝ իր ծառայողների մասով» բառերով.

3) 3-րդ մասը «, քննչական կոմիտեն» բառերից հետո լրացնել « ՀՀ հատուկ քննչական ծառայությունը» բառերով.

4) 4-րդ մասը «, քննչական կոմիտեն՝ քննիչների ու քննչական դեպարտամենտում պետական ծառայողների մասով» բառերից հետո լրացնել «ՀՀ հատուկ քննչական ծառայությունը ՝ իր ծառայողների մասով» բառերով:

4. Նախագծի 14-րդ հոդվածի 1-ին մասում «սահմանում է» բառը փոխարինել «սահմանում են» բառով, իսկ «քննչական կոմիտեի նախագահը» բառից հետո լրացնել «և  ՀՀ հատուկ քննչական ծառայության պետը՝ հատուկ քննչական ծառայության ծառայողների մասով» բառով:

«Հայաստանի Հանրապետության քննչական կոմիտեի մասին» ՀՀ օրենքի նախագծի (ասյուհետ՝ Նախագիծ) վերաբերյալ՝
1. Նախագծի 4-րդ հոդվածի 1-ին, 2-ին և 3-րդ կետերի բովանդակությունը լիովին կրկնում է նույն օրենքի նախագծի 7-րդ հոդվածի 3-րդ, 4-րդ և 5-րդ կետերի բովանդակությունը, ինչը հակասում է «Իրավական ակտերի մասին» ՀՀ օրենքի 45-րդ հոդվածի 2-րդ մասի դրույթներին, առաջարկում ենք նախագծի 7-րդ հոդվածի 3-րդ, 4-րդ և 5-րդ կետերը հանել:
	1. Ընդունվել է

2. Ընդունվել է մասնակիորեն
3. 
ա)  Ընդունվել է

բ) Ընդունվել է
գ) Ընդունվել է
4. Ընդունվել է
5. Ընդունվել է
6. 

ա) Ընդունվել է

բ) Ընդունվել է
1. Ընդունվել է մասնակիորեն
1. Չի ընդունվել 

2. Չի ընդունվել 
Ընդունվել են
1. Ընդունվել է


	1. Նախագիծը վերանվանվել է «Հատուկ քննչական ծառայության մասին Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի:

2. Նախագծի 1-ին հոդվածը վերաշարադրվել է հետևյալ խմբագրությամբ.

«ՀՈԴՎԱԾ 1. «Հատուկ քննչական ծառայության մասին» Հայաստանի Հանրապետության 2007 թվականի նոյեմբերի 28-ի ՀՕ-255-Ն օրենքի 2-րդ հոդվածի 1-ին մասի 2-րդ պարբերությունում «որպես տուժող» բառերից հետո լրացնել «, ինչպես նաև ցանկացած այլ քրեական գործ, եթե դրա փաստական հանգամանքներով պայմանավորված` առկա է բազմակողմանի, լրիվ և օբյեկտիվ քննությունը երաշխավորելու անհրաժեշտություն»  բառերը։»
3. 
ա) Նախագծի 2-րդ հոդվածի 1-ին մասը վերաշարադրվել է:

բ) Նախագծի 3-րդ հոդվածը վերաշարադրվել է:

գ) Նախագծի 4-րդ հոդվածը վերաշարադրվել է:

4. Նախագծի 5-րդ հոդվածը վերաշարադրվել է հետևյալ կերպ.

«ՀՈԴՎԱԾ 5. Օրենքի 16-րդ հոդվածում լրացնել 5-րդ և 6-րդ մասեր` հետևյալ բովանդակությամբ.

«5. Հատուկ քննչական ծառայության պետին առընթեր հատկապես կարևոր գործերի ավագ քննիչները ծառայության պետի հանձնարարությամբ իրականացնում են նախաքննություն առանձնակի բարդություն ունեցող գործերով.

6. Հատուկ քննչական ծառայության վարչության պետը ղեկավարում է վարչության աշխատանքները: Հատուկ քննչական ծառայության վարչության  պետը կարող է ունենալ տեղակալներ, ովքեր փոխարինում են հատուկ քննչական ծառայության վարչության պետին վերջինիս բացակայության ժամանակահատվածում, ինչպես նաև վարչության պետի հանձնարարությամբ ապահովում են նրա լիազորությունների իրականացումը:»:»:

5. Նախագծի 6-րդ հոդվածում «հինգ» բառը փոխարինվել է «երկու» բառով:

6. 
ա) Նախագծում լրացվել է նոր՝ 7-րդ հոդված` առաջարկվող բովանդակությամբ:

բ) Նախագծում լրացվել է նոր՝ 8-րդ հոդված` առաջարկվող բովանդակությամբ:

1. Նախագծի 3-րդ հոդվածի 2-րդ մասը  վերաշարադրվել է հետևյալ խմբագրությամբ.
«2) 6-րդ մասի 2-րդ պարբերությունում «որպես տուժող» բառերից հետո լրացնել  «, ինչպես նաև ցանկացած այլ քրեական գործ, եթե դրա փաստական հանգամանքներով պայմանավորված` առկա է բազմակողմանի, լրիվ և օբյեկտիվ քննությունը երաշխավորելու անհրաժեշտություն» բառերը.»:
1. Առաջարկությունը չի ընդունվել, քանի որ հատուկ քննչական ծառայողների կենսաթաշակային ապահովության և սոցիալական երաշխիքների հետ կապված հարցերը կարգավորվելու են ընդունվելիք «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքով: Միաժամանակ տեղեկացնում ենք, որ այդ հանգամանքը նկատի ունենալով  «Պետական կենսաթոշակների մասին Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը հանվել է փաթեթից:
2. Այս առաջարկությունը նույնպես չի ընդունվել՝ 1-ին կետի հիմնավորմամբ:  «Զինծառայողների և նրանց ընտանիքների անդամների սոցիալական ապահովության մասին Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագիծը նույնպես հանվել է փաթեթից:

Նախագծի մի շարք հոդվածներում կատարվել են համապատասխան փոփոխություններ:

1. Նախագծի 7-րդ հոդվածի 3-5-րդ մասերը հանվել են:



	ՀՀ Հատուկ քննչական ծառայություն /30.10.2013թ.

թիվ  18-ը-13/

	«ՀՀ քրեական դատավարության օրենսգրքում փոփոխություն կատարելու մասին» Հայաստանի Հանրապետության 

օրենքի նախագծի (այսուհետ՝ Նախագիծ) վերաբերյալ՝
1. ՀՀ քրեական դատավարության օրենսգրքի 190-րդ հոդվածում առաջարկվող «նախաքննությունը հատուկ քննչական ծառայության ծառայողների՝ իրենց պաշտոնեական դիրքի կապակցությամբ հանցակցությամբ կամ նրանց կատարած հանցագործությունների վերաբերյալ գործերով կատարում են ազգային անվտանգության մարմինների քննիչները» փոփոխության դեմ, այն հիմնավորմամբ, որ նման կարգավորումը կբերի ՀՔԾ-ի և ԱԱԾ-ի միջև փոխադարձ կախվածության, ինչն էականորեն կնվազեցնի ՀՔԾ-ի՝ օրենքով երաշխավորված անկախությունը՝ հակասելով այս մարմնի ստեղծման սկզբնական նպատակին և զգալիորեն կազդի ՀՔԾ վարույթում քննվող ԱԱԾ համակարգի աշխատակիցների կողմից կատարված հանցագործությունների վերաբերյալ գործերով նախաքննության անաչառության և, ի վերջո, քննության որակի վրա: Բացի այդ, արդարացված չէ ի սկզբանե արդյունավետության և անաչառության մասին դատողություններ անելը զուտ այն հանգամանքի վկայակոչմամբ, որ միևնույն մարմինը չի կարող կատարել իր աշխատակցի կողմից կատարվող հանցագործության նախաքննությունը:
	1. Չի ընդունվել
	1.   Հատուկ քննչական ծառայության ստեղծման նպատակներից մեկը ինքնին այն է, որ միևնույն մարմինը հնարավորություն չունենա կատարելու քննություն իր աշխատակիցների կողմից կատարված հանցագործություններով՝ դրանով ապահովելով քրեական գործերի արդյունավետ և պատշաճ քննությունը: Այս կանոնից բացառություն կատարելը նպատակահարմար չէ նաև հենց քննչական ծառայության համար. դա է պատճառը, որ հատուկ քննչական ծառայության ծառայողների կողմից ենթադրաբար կատարված հանցանքների վերաբերյալ գործերով քննությունը վերապահվել է մեկ այլ քննչական մարմնի, տվյալ դեպքում` ազգային անվտանգության ծառայության քննիչներին:



	ՀՀ աշխատանքի և սոցիալական հարցերի նախարարություն
	«Հայաստանի Հանրապետության քննչական կոմիտեի մասին» Հայաստանի Հանրապետության օրենքի նախագծի (այսուհետ՝ Նախագիծ) և մի շարք այլ օրենքների նախագծերի փաթեթի վերաբերյալ՝
1. Նախագծի 42-րդ հոդվածը շարադրել հետևյալ խմբագրությամբ.
«Հոդված 42. Հայաստանի Հանրապետության քննչական կոմիտեի ծառայողի կենսաթոշակային և սոցիալական ապահովությունը 

1. Հայաստանի Հանրապետության քննչական կոմիտեի ծառայողի կենսաթոշակային ապահովությունը, պաշտոնեական պարտականությունները կատարելիս կամ դրանք կատարելու առնչությամբ ստացած վնասվածքի կամ խեղման պատճառով աշխատանքային գործունեությամբ զբաղվելու կարողության 3-րդ աստիճանի սահմանափակում ունեցող հաշմանդամ ճանաչվելու կամ զոհվելու դեպքում՝ քննչական կոմիտեի ծառայողի և նրան ընտանիքի անդամների սոցիալական ապահովությունը իրականացվում է «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքով սահմանած կարգով:»:
2. Նախագծի 43-րդ հոդվածի 1-ին մասը շարադրել հետևյալ խմբագրությամբ.

«1. Հայաստանի Հանրապետության քննչական կոմիտեի ծառայողները ենթակա են պարտադիր պետական ապահովագրության իրենց պարտականությունները կատարելու հաշմանդամ դառնալու (բացառությամբ՝ պարտականությունները կատարելիս կամ դրանք կատարելու առնչությամբ ստացած վնասվածքի կամ խեղման պատճառով աշխատանքային գործունեությամբ զբաղվելու կարողության 3-րդ աստիճանի սահմանափակում ունեցող հաշմանդամ ճանաչվելու), առողջությանը վնաս պատճառելու դեպքերից:»:
3. Հանել Նախագծի 44-րդ հոդվածը:
4. Հայաստանի Հանրապետության քննչական կոմիտեի մասին» Հայաստանի Հանրապետության օրենքի նախագծի 61-րդ հոդվածը լրացնել հետևյալ բովանդակությամբ 2-րդ մասով.

«2. Սույն օրենքի 42-րդ հոդվածը ուժի մեջ է մտնում 2014 թվականի հուլիսի    1-ից:»:
5. Փաթեթից հանել «Պետական կենսաթոշակների մասին» ՀՀ օրենքում լրացում կատարելու մասին» ՀՀ օրենքի նախագիծը, «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություն և լրացում կատարելու մասին» ՀՀ օրենքի նախագիծը:


	1. Ընդունվել է
2. Ընդունվել է
3. Ընդունվել է
4. Ընդունվել է
5. Ընդունվել է
	1. Նախագծի 42-րդ հոդվածը խմբագրվել է:
2. Նախագծի 43-րդ հոդվածի 1-ին մասը խմբագրվել է:
3. Նախագծի 44-րդ հոդվածը հանվել է:
4. Նախագծում կատարվել է համապատասխան լրացում:

5. «Պետական կենսաթոշակների մասին» ՀՀ օրենքում լրացում կատարելու մասին» և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություն և լրացում կատարելու մասին» ՀՀ օրենքների նախագծերը փաթեթից հանվել են:


	Ազգային անվտանգության խորհուրդ
/22.11.2013թ.,

 թիվ՝ ԱԽ-1/1046/
	«Հայաստանի Հանրապետության քննչական կոմիտեի մասին» ՀՀ օրենքի նախագծի (այսուհետ՝ Նախագիծ) վերաբերյալ՝
1. Նախագծի 7-րդ հոդվածի 3-5-րդ մասերը հանել, քանի որ բառացի կրկնում են 4-րդ հոդվածի բովանդակությունը:

2. Նախագծի 27-րդ հոդվածը լրացնել 6-րդ մասով՝ կոչումից օրենքով սահմանված կարգով զրկելու կամ այն իջեցնելու վերաբերյալ դրույթով:
«Ոստիկանությունում ծառայության մասին»  Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 

(այսուհետ՝ Նախագիծ) վերաբերյալ՝ 
1. Նախագծի 1-ին հոդվածի 2-րդ կետը հանել, քանի որ նշված պարբերությունն ուժի մեջ է մտել դեռևս 2012 թվականի հունվարին և համապատասխան փոփոխությունը պետք էկատարվի «Ոստիկանությունում ծառայության մասին» Հայաստանի Հանրապետության օրենքում:
«Ոստիկանությունում ծառայության մասին»  Հայաստանի Հանրապետության օրենքում փոփոխություններ կատարելու մասին» 
ՀՀ օրենքի նախագծի 

(այսուհետ՝ Նախագիծ) վերաբերյալ՝ 
1. Նախագծի 2-րդ հոդվածը լրացնել «Օրենքի 4-րդ հոդվածի 1-ին մասի 1-ին կետից հանել «քննչական գլխավոր վարչության պետ.» բառերը» դրույթով:
2. Նախագիծը լրացնել 3-րդ հոդվածով՝ հետևյալ խմբագրությամբ.

«ՀՈԴՎԱԾ 3. Օրենքի 14-րդ հոդվածի 3-րդ մասի 5-րդ պարբերությունը հանել:», իսկ նախագծի 3-րդ հոդվածը վերափոխել 4-րդ հոդվածի:

«Զինվորական ծառայություն անցնելու մասին»  Հայաստանի Հանրապետության օրենքում փոփոխություններ 

և լրացում կատարելու մասին» 
ՀՀ օրենքի նախագծի վերաբերյալ՝ 
1. Ներկայացված օրենքների նախագծերի փաթեթում բացակայում է գրության մեջ նշված «Զինվորական ծառայություն անցնելու մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագիծը:

	1. Ընդունվել է

2. Չի ընդունվել
1. Ընդունվել է

1. Ընդունվել է

2. Ընդունվել է

1. Ընդունվել է


	1. Նախագծի 7-րդ հոդվածի 3-5-րդ մասերը հանվել են:

2. Առաջարկությունը չի ընդունվել, քանի որ Նախագծի 34-րդ հոդվածում որպես քննչական կոմիտեի ծառայողի նկատմամբ կարգապահական տույժի տեսակ նշված է նաև կոչումի իջեցումը՝ մեկ աստիճանով: 
Ինչ վերաբերում է կոչումից զրկելուն՝ հաշվի առնելով այն հանգամանքը, որ հանրային ծառայողներն իրենց շնորհված կոչումներից կարող են զրկվել բացառապես դատական կարգով, դրա վերաբերյալ առանձին դրույթի ամրագրման անհրաժեշտություն չենք տեսնում:

1. Նախագծի 1-ին հոդվածի 2-րդ կետը հանվել է և համապատասխան փոփոխությունը կատարվել է «Ոստիկանությունում ծառայության մասին» ՀՀ օրենքում:
1. Նախագծում կատարվել է համապատասխան լրացում /տես՝ Նախագծի 1-ին հոդված/: 

2. Նախագծում կատարվել է համապատասխան լրացում /տես՝ Նախագծի 2-րդ և 3-րդ հոդվածներ/:

1. Հայտնում ենք, որ «Զինվորական ծառայություն անցնելու մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագիծն ընդգրկված է եղել փաթեթի մեջ: Հավանաբար տեխնիկական պատճառներով Ձեզ չի հասել: 





